
есто пати велам дека пра, пра злочините 
во оваа наша држава, и причините 
што го имаме ова денес треба да ги 
бараме во девдесеттите години. Таа 
тогашна генерација која учествуваше во 

креирањето на тие почетни институции на независната 
Македонија. Политичари, деловни луѓе, тогашните први 
невладини организации ... Разни, новинари, уредници, 
интелектуалци ... И сите тие актери до денес на јавната 
сцена овде. 
Сетоа испреплетено како црева меѓу себе – синови, 
ќерки, внуќи и внуци на децата на комунизмот на Тито! 
Страдалниците на земјотресот од Скопје кои како посебна 
каста добија имоти без пари по тавталиџињата, козлињата 
и воднињата на Скопје, и никогаш за тоа не платија. Денес 
имаат по неколку милиони евра капитал стекнат без работа. 
И ни си шлаат низ македонијава со статус на грофови 
и лордови со корени од десет генерации капиталисти, 
буржуи и аристократи. А всушност една подмитена од 
Тито комунистичка структура која за цело време од 1945 
до 1990 имала обврска само да ги држи „утепаните„ по 
долината на Вардар да седат мирни. Ете тие ја правеја 
независна Македонија. Затоа е таа ваква денес. И нив не 
и интересира системот и перспективите на Македонија... 
Тие гледаат до пред онаквото да ми простите. Живеат од 
викенд до викенд во Солун, кој сепак не е наш, хахаха.
Овој злочин не е во чинот или визијата за независноста 
(таа номинално и формално беше искажана и 
напишана и преточена во уставот). Државата и 
нацијата дури и беа запишани во ООН. Тука немаме 
проблем. Но, фактички, таа (државата) никогаш не 
беше изградена институционално, оти се немаше 
политичка волја за тоа. Оти ако се изградеше ќе имаче 
и судови хаха. 
Напротив се создаде олигархијата низ процесот на 
приватизацијата како спој меѓу стотина во политичките 
партии (сите) и уште стотина во бизнисот (сите). Денеска 
на залезот на нивните професионални животи нивните 
млади наследници (тие што останаа нормални и 
работоспособни оти многу од нив забегаа) незнаат што 
понатаму. Со исклучоци вредни за почит, може да се 
каже дека оваа структура остана со имотите покрадени 
во приватизацијата, и не знаејки што да им прават, 
денес можат само да си ги напикаат во задникот. 
И ништо повеке. 

КОЈ ЌЕ ГО КОЈ ЌЕ ГО 
ПРАВИ ПРАВИ 
РЕСЕТОТ НА РЕСЕТОТ НА 
МАКЕДОНИЈА?МАКЕДОНИЈА?

Во неколку наврати на овие страници сум го 
цитирал прочуениот српски новинар, и што 
уште не, од девдесеттите и двеилјадитите 
години Александар Тијаниќ со фрагменти 
од неговата книга исповед за неговиот 
професионален живот - „Ја и нико мој„.

Неговата генерална размисла (напишана 
за Србија), сведена денес на македонските 
прилики, а промислена и парафразирана 
од моја страна, отприлика изгледа вака: 
Лордовите на мафијата, носители на 
државни функции и сопственици на 
капиталот – Невидливиот Управен Одбор 
на Македонија – половината од нив олоши 
кои на почетокот на деведесеттите тргнаа 
со амбициите на Џон Кенеди, а завршија 
во оделата на Дон Корлеоне, и остатокот 
кои почнаа како Дон Корлеоне, а имаа 
амбиција да бидат Џон Кенеди (хахаха) ... е 
таа ревија на лопови и зли духови свесно ја 
насочија Македонија во зона на деструкција, 
ентропија и голем ризик за конечна пропаст, 
нормално за да нема кој да суди (судството 
го интегрираа во истата таа приказна) ... 
Оттука, она што низ кратката историја 
на независната македонска држава од 
34 години, не можеше да го стори и така 
скромната македонска мудрост, го стори 
- како и обично – македонската немоќ, 
незнаење, корумпливост и неспособност ... 
обединето во отсуство на политичка волја, 
емпатија, национална емоција и отсуство на 
елементарно чувство да се направи нешто 
убаво од оваа земја. Така било секогаш во 
историјата кај сите овие народи (да не ги 
редам од Преамбулата) по долината на 
Вардар. Всушност сите, тие и ние, најубаво и 
најорганизирано живееја кога беа под туѓа 
управа – од Отоманската па се до 1990!? Кога 
не оставија сами ... еве денес се гледаме кои 
сме и какви сме.

ЧЧ
ЉУПЧО ЗИКОВ

Да да можат и поинаку и порасипано ... многу 
од нив ги заложија во банките, па ги извлекоа 
кредитите, па ги испумпаа парите од компаниите, а 
овие имоти од задникот ги запишаа како хипотеки 
во банките, и им ги оставија ним. На другата страна 
имате држава, инситуции и национална гордост 
во деструкција и распад. Сите се во кладилници и 
казина како последна дестинација на утеха ... И 
лесно напафкани, „разбираш ли ме Блажо„. 
Ете тоа е таа македонска елита ... надалеку 
прочуена запишана во европските книги како 
„состојба на црвената македонска елита„. А ние 
чекаме членство во ЕУ ... хаха. Па токму овие не 
даваат ... затоа што ако има преговори и членство 
се ова за што јас пишувам овде ќе треба да се 
отвори гласно и јасно.
Вака темата останува овде дома, во кокошарникот, 
и служи единствено за интерно клановско 
рекетирање, кое никогаш нема квалитетно да 
заврши во суд. Затоа што таму седат нивните 
роднини. Граѓаните од страна со прстот во уста се 
неми посматрачи кои за вработувања во јавната 
администрација акаат по партиите, избезумени не 
разбирајки дека, сепак, набргу во иднината оваа 
земја, ни крива ни должна, ке се рестира ... а тие 
ке останат социјални случаи оти администрацијата 
ке мора да се реформира (читај намали како Елон 
Маск со пилата што прави)!? За наследниците на 
олигархијата не се секирајте ... тие имаат имот. Нив 
нема ни да ги сретнете во Македонија.

Кој ке го прави ресетот на Македонија?
Среќата, во сета оваа несреќа, е што на 
сцена денес е Z генерацијата. Времето е 21 
век, технолошкиот напредок е огромен и се 
мултиплицира на секои шест месеци. Се раѓаат 
нови технолошки бизнис решенија, вештачката 
интелегенција, нови креативни индустрии ... И во 
Македонија екплодира развојот кај овие млади 
луѓе. Нивните приходи се многу повисоки од 
просекот во Македонија. Таа „Зет„ генерацијата 
која е силно посветена на отворање на свои 
бизниси денес заработува и по 3000, 5000 па и 
10.000 евра месечно (познавам такви луѓе). 
За нив темата дали ССМ и Владата ке се договорат 
за минималецот е иритирачка или пак нешто што 
не го допира нивниот интерес. Колку само смешно 
звучи во тој нивни свет расправа од речиси една 
година ееејјј - за минималецот од 25.000 денари 
хахаха (што треба да го добијат едвај триесет 
илјади македонски граѓани). Каква колосална 
манипулација на јавното мислење! 
Оттука, зошто никој од институциите и власта, 
како и партиите не се занимава со воведување 
на прептриемништвото и финансиската писменост 
како врвна агенда. Зошто не се зборува за 
финансиските можности за бизнис. Лесен пристап 
до пари за финансирање идеи. 
Тоа не е горе на јавната агенда поради се горе што 
напишав. Оние на врвот знаат дека тоа е нивниот 
пораз. Дека не знаат поинаку со работа, ако не 
наместат тендер и ако не се врзани со партијата. 

Би требало да мислиме, од многу причини и 
поради бројките кои говорат сами за себе, дека 
претприемништвото е основа на развојот за нас 
и економијата и на општеството. Особено заради 
промената на агендата на дебатата во јавноста. 
Не може партиитите, министрите и пратениците да 
бидат главната тема! Тие се на расходната страна 
на Буџетот! 
На приходната страна кои се? Ако ги земеме 
денешните податоци, на пример, од 100.000 
македонски фирми релативно големи се над 100, 
300 се средни, 7.000-8.000 се мали, а над 80.000 се 
микро. А не ги броиме занаетчиите и паушалните 
работници. 
Оттука, ние мора да зборуваме, и тоа треба 
да биде главна тема дека Македонија е 
претприемничка, и микро-претприемачка. 
Денешната економија се заснова на малите и 
средни претпријатија. Општествата се ззаедници 
на финансиски слободни граѓани со можности 
на широк избор и дебата. За тоа да се случи 
овде потребно е широко да се отвори темата за 
претприемаштвото финансиската писменост, а 
медиски да се слават претпримачите успеси и 
победи. Менталитетот е темата. 
Денес Македонците воопшто не го простуваат 
успехот, уште помалку неуспехот. Ако успееш велат 
дека мора да е лопов. Или којзнае од која причина. 
Особено неуспех (види го цркна, што ви зборев). 

Како да го смениме сето ова? 
Новата генерација македонски граѓани ке го 
сменат сето ова. Тука е и стравот кај сегашните 
политички застарени елити опишани погоре. 
Затоа и многумина од нас кои се залагаме за ова 
второво секојдневно ни лепат етикети – од стаорци 
до повеке други животни од албумот на животинско 
царство. Но нека ... Така треба да биде, нека расте 
нервозата ... Тоа значи дека нешто се движи. 
Овие нови генерации ги менуваат организациите, 
затоа што системот неминовно мора да се смени, 
и да расчисти со деструкцијата и корупцијата. Ова 
мора да се случи инаку ќе не нема. Затоа важна е 
меѓусебна синергија и интеракција на силите кои се 
борат за ресет. 
Дигиталната ера носи нови знаења и вештини 
кои не мора да бидат производ на формалното 
образование (кое кај нас е на ниво – поарно да го 
нема). Потребни се вештини, нови знаења кои ги 
има насекаде околу нас, а кои ќе бидат неопходни 
за стартапи, нови бизниси за финансиската 
слобода, за слободата воопшто. За промените 
(како и политичките, се разбира неминовно)... 
Има надеж... Мислам дека темелите на надежта 
ги поставив во овој текст ... И силно ке се борам 
за тоа. Финансиската слобода ке не носи кон 
промените за општа слобода. За ова ке пишуваме 
многу и овде на овие страници, но и на нашите 
дигитални платформи. 

РАЗМИСЛУВАЈ ПОИНАКУ

АНАЛИЗА: 
ЕУ-САД

ЕУ ДА ВНИМАВА И 
ДА НЕ ВЛЕГУВА ВО 
ТРГОВСКА ВОЈНА 

СО ТРАМП!

ЉУПЧО ЗИКОВ

Администрацијата 
на Доналд Трамп 
прогласи царини за 
речиси сите увози 
на автомобили 
на територијата 

на САД. Многумина во светот се 
загрижени за можната царинска 
војна меѓу големите економии од 
која најдебелиот крај од стапот ке 
го добијат малит економии. Не се 
грижете нашат економија не спаѓа 
ниту во малите економии и оваа 
анализа не се однесува на нас ... 
Ние во ваква состојба се веќе 33 
години ... Нас ништо не не фаќа! 
Што е посебна тема за анализа се 
разбира.
Но, да тргнеме со анализата ... Прва 
реакција на царините на Трамп за 
увозот на автомобилите дојде од 
корејскиот производител Hyundai. И 
тоа е директен доказ дека тактиката 
на американскиот претседател може 
да донесе резултати за САД? 
Од друга страна Доналд Трамп уште 
во предизборната кампања најави, 
а по заклетвата уште неколку пати 
повтори, дека сите инвестиции кои 
се повеќе од милијарда долари по 
инвеститор ќе имаат гламурозен 
третман на „црвениот тепих„. За 
ваквите инвестиции тоа значи 
забрзување на процедурата на 
одредено олеснување во смисла на 
американската регулатива. Добро 
уште не се решени некои прашања 
околу можните долгорочни даночни 
затајување? 

Дали тоа значи дека 
заканите на Трамп за 
царините дадоа резултат?
Можеме да кажеме дека примерот 
со автомобилскиот производител 
корејскиот Хјундаи е веројатно 
добра причина да се мисли дека 
заканите на Трамп дале резултат! 
Но секако не единствената и 
ексклузивна причина за преселбата 
на корејската фабрика во САД. 
Сите кои подолго пратат што се 
случува во меѓународниот бизнис 
и особено инвестициите знаат 
дека азиските производители на 
автомобили порано инвестираа 
многу во Европа. Особено во 
последните неколку децении. Но, 
денес Европа стана неконкурентна 
за инвестиции! Ако ништо друго, 
тогаш поради цената на енергијата. 
И цената на работната сила повеќе 
не е конкурентна како пред десет 
години. 
Дури, гледаме и некои 
европски компании, не само во 
производството на автомобили, 
туку и во други области, кои во 
последните неколку години се 
селат со своите инвестиции во САД. 
Бидејќи енергијата таму е поевтина и 
подостапна. 
Значи, мора да имате производство 
на пазар чии производи ќе бидат 
доволно конкурентни. Па, во ред, 

и европските производители се 
присутни. Производителите на 
автомобили се присутни во САД. 
Имаат свои фабрики. Значи, не е 
дека не беа присутни на ист начин. 
Очигледно, Трамп бара повеќе!? 
Може ли да ги натера на повеќе? 
И без разлика колку е голема 
инвестицијата! Тоа не може да се 
направи преку ноќ. Потенцијални 
нови работни места ќе се отворат на 
хоризонтот за неколку месеци или 
години во меѓувреме. 

Што носи царинската војна?
Царинската војна меѓу САД и 
ЕУ? Ако тргне се разбира. Во 
секој случај, треба да се види, а 
тоа блиската иднина ке покаже, 
дали е можно двете страни на 
Атлантикот да застанат на топката. 
Затоа што никому не носат 
долгорочна корист. Во проекциите 
на Федералните резерви веќе 
гледаме дека очекувањата за раст 
на БДП за оваа, и за следната 
година се намалени. Инфлацијата 
е корегирана во прогнозите и е 
дефинирана на повисоко ниво. 
Значи, во овој дел заклучокот 
е дека можеби американската 
економија ке се соочи со стагфлација 
(феномен од седумдесеттите години 
кој е комбинација на висока 
инфлација со истовремено отсуство 
на инвестиции и стагнирање на 
економските процеси). Од друга 
страна, во Европа, колку и да 
изгуби европската економија во 
конкуренција во последните години, 
една од можностите што се појавува 
е заживување на индустријата. Се 
најавуваат големи инвестиции во 
воената индустрија, како и огромни 
инвестициите во инфраструктурата.
Затоа во последно време дури има 
и пораст на прогнозите за Европа! 
Потоа, на краток рок, разликата на 
економскиот раст меѓу САД и ЕУ е 
дури и намалена. 
Добро ... прашањето е какви се 
очекувањата? Што ќе прават 
европските производители? Дали ќе 
тргнат по Хјундаи и ќе ги зголемат 
инвестициите во САД. Да ги 
задоволат желбите или соништата 
на Трамп, или ќе треба да тргнат во 
некоја друга насока? 
Анализите покажуваат дека еден 
дел од европските производители на 
автомобили веќе направи делумна 
прераспределба на инвестициите и 
ги однесе во САД. Така, Фолксваген, 
како најголем производител на 
автомобили, го направи тоа во САД, 
а во исто време размислуваше 
да затвори голем број локации во 
Европа. Но, крајот впечатокот е дека 
немаше ништо конкретно. 
Се повеке економски аналитичари 
кои се занимаваат со оваа 
проблематика сметаат дека 
европските производители, во секој 
случај, треба да ги диверзифицираат 
нивните производствени локации.
Целата приказна треба да се гледа 
и во поширок контекст. Бидејки 
Трамп ја најави и можноста, 

Одлуката на Трамп за 
повисоки царини за 
увоз на автомобилите 
од цел свет даваат први 
резултати! Корејскиот 
производител Хјундаи 
отвора фабрики во 
САД. Во проекциите на 
Федералните резерви 
во Вашингтон гледаме 
дека очекувањата за 
раст на БДП за оваа, и 
за следната година се 
намалени. Инфлацијата е 
корегирана во прогнозите 
и е дефинирана на 
повисоко ниво. Ке растат 
цените во САД поради 
воведените царини.
Значи, во овој дел 
заклучокот е дека 
можеби американската 
економија ке се соочи со 
стагфлација (феномен од 
седумдесеттите години 
кој е комбинација на 
висока инфлација со 
истовремено отсуство на 
инвестиции и стагнирање 
на економските процеси). 
Од друга страна, во 
Европа, колку и да изгуби 
европската економија 
во конкуренција во 
последните години, една 
од можностите што се 
појавува е заживување 
на индустријата. Се 
најавуваат големи 
инвестиции во воената 
индустрија, како и 
огромни инвестициите во 
инфраструктурата.
Затоа во последно време 
дури има и пораст на 
прогнозите за Европа! 
Потоа, на краток рок, 
разликата на економскиот 
раст меѓу САД и ЕУ е дури 
и намалена. 
Добро ... прашањето е 
какви се очекувањата? 
Што ќе прават европските 
производители? Дали ќе 
тргнат по Хјундаи и ќе ги 
зголемат инвестициите 
во САД. Да ги задоволат 
желбите или соништата 
на Трамп, или ќе треба 
да тргнат во некоја 
друга насока?

АНАЛИЗА: 
ЕУ-САД

доколку европските земји, односно 
членките на ЕУ, направат исчекор 
во инвестициите и стандардите на 
НАТО (до 5% од БДП), можно е и дел 
од американската воена индустрија 
да се пресели во Европа, односно 
да работи на капацитетите во 
европската индустрија. 
Ако ја гледаме само Германија, 
таму индустриското производство 
е за 20% помало во однос на  2017 
година. Посебен проблем е што 
овие падови се случуваат во 
период кога поголем број европски 
компании, или ја напуштаат Европа 
како производствена локација, или 
размислуваат тоа да го направат во 
блиска иднина.

Па, кои се конкретните потези 
во овој случај? 
Ако Трамп остане доследен на 
сегашната одлука за воведување 
високи цари за увоз на европските 
автомобили, колку и да знае дека 
тоа и штети на САД (се зголемуваат 
цените на американскиот пазар, 
а тоа го плаќаат американските 
граѓани), ЕУ сепак не може да 
одговори со иста мера и да воведе 
нејзини реципрочни царини!? Или, 
пак, ЕУ може тоа да го направи? 
Прашање за милион долари.

Европа веќе почна со некои 
контрамерки. Дали беше паметно, 
економистите не се до крај сигурни. 
Перцепцијата е дека Европа, во 
овој момент, кога економијата 
е значително слаба, всушност 
треба да вложи повеќе напори во 
дипломатијата за да ги смири овие 
страсти, а потоа ако станува збор 
за воведување на царини кои веќе 
делумно се засноваат на алуминиум 
и челик. Но, сите понатамошни 
чекори всушност треба да се во 
ограничен опсег. 
И добро знаеме дека членките на 
Европската Унија, пред се Германија, 
и сите оние кои се потпираат на тој 
германски производствен синџир, 
всушност се многу зависни од таа 
светска трговија. Значи, извозот од 
Германија во последните неколку 
децении, беше еден од двигателите 
на растот во ЕУ. 
Е сега има и друга анализа. Дали 
размената на стоки може да се гледа 
одделно од размената на услуги? 
Кога го гледаме трговскиот биланс, 
дали треба да се гледа заедно? 
И дури потоа да се каже колку е 
дефицит или суфицит? Трамп секогаш 
зборува, се разбира, за стоки каде 
што сега имаат дефицит кон Европа! 

Европа веќе почна со 
некои контрамерки. 
Има и друга анализа. 
Дали размената на 
стоки може да се гледа 
одделно од размената на 
услуги? Кога го гледаме 
трговскиот биланс, дали 
треба да се гледа заедно? 
И дури потоа да се каже 
колку е дефицит или 
суфицит? Трамп секогаш 
зборува, се разбира, за 
стоки каде што сега имаат 
дефицит кон Европа! 
Но, американскиот 
претседател не сака да 
зборува дека САД имаат и 
голем суфицит во услугите 
кон ЕУ. Теоретски, овие 
две ставки стоки и улуги 
можат да се гледаат 
одделно, но всушност 
вистината има две лица.
Сите големи технолошки 
компании се во Америка, 
односно Азија. Европа 
има околу дваесет 
од најиновативните 
технолошки компании 
во светот. Само Сименс е 
добар на врвот. ЕУ има 
само една компанија во 
првата лига на светот. 
Во однос на новите 
технологии ЕУ не се 
прослави. Сименс е 
всушност играч во некои 
индустриски технологии. 
Само погледнете ги 
последните 20 години. 
Просечниот раст на 
продуктивноста во 
еврозоната е едвај 1%. 
Во САД, продуктивноста 
растела просечно 
меѓу 2% и 3%. Со 
воведување царини на 
увоз на американските 
технологии во ЕУ, таа 
всушност дополнително 
би зацементирала уште 
пониско ниво на раст на 
продуктивноста. И тогаш 
знаеме што значи тоа за 
вработувањата и општиот 
раст на вработеноста во 
европските економии. 
Како и стандардот на 
живеење, и перспективите 
на идните инвестиции.





C
O

V
E

R
 S

TO
R

Y

12

 БРОЈ 1183 I  28 МАРТ  I  2025

Но, американскиот претседател не 
сака да зборува дека САД имаат 
и голем суфицит во услугите кон ЕУ. 
Теоретски, овие две ставки стоки и 
улуги можат да се гледаат одделно, 
но всушност вистината има две 
лица.
Понатаму анализата покажува 
дек сите големи технолошки 
компании се во Америка, односно 
Азија. Европа има околу дваесет 
од најиновативните технолошки 
компании во светот. Ако добро 
забелувамесамо Сименс е добар на 
врвот. ЕУ има само една компанија 
во првата лига на светот. Во однос 
на новите технологии ЕУ не се 
прослави. Сименс е всушност играч 
во некои индустриски технологии. 
Американските компании се 
прилично ориентирани на 
информатичката технологија, 
на автоматизацијата на многу 
активности преку употреба на 
вештачката интелигенција. Би бил 
исклучително лош потег доколку 
Европа реши да воведе царини за 
американските технологии. Сите 
знаеме колку новите технологии 
придонесуваат за растот на 
продуктивноста, колку всушност 
придонесуваат за иновациите на 
многу индустрии. 
Само погледнете ги последните 
20 години. Просечниот раст на 
продуктивноста во еврозоната е 
едвај 1%. Во САД, продуктивноста 
растела просечно меѓу 2% и 3%. 
Со воведување царини на увоз 
на американските тењхнологии 
во ЕУ, таа всушност дополнително 
би зацементирала уште пониско 
ниво на раст на продуктивноста. 
И тогаш знаеме што значи тоа за 
вработувањата и општиот раст 
на вработеноста во европските 
економии. Како и стандардот на 
живеење, и перспективите на идните 
инвестиции. 
Ако компанијата не е продуктивна, 
ако нема платформа за 
инвестирање, не може да иновира, 
не може да вработува добро 
платени работни места. На крајот 

ЕУ самата ке се закопа во отсуство 
на перспективи за раст. Тоа би 
било длабока економска криза со 
несогледиви последици. Трамп тоа 
добро го знае.
Нема сомнеж дека тоа би било 
штетно за сите. Но, ако се повлече 
оружјето и се постигне мир, 
тогаш во одреден момент ќе им 
служите на потенцијалите што 
ви стојат на располагање. Има 
еден многу важен факт, а тоа е 
дека, всушност, кога зборуваме 
за глобализација во смисла на 
меѓународна размена на стоки, таа 
го доживеа својот максимум пред 
5 до 6 години. Глобализацијата во 
смисла на трговија со услуги се 
уште е во почетен тренд. Всушност 
е доста дислоцирана. Се знае 
дека има многу поголемо ниво на 
флексибилност каде што може да се 
постави центарот на давање некои 
услуги (може практично секаде да 
направите таков центар), многу 
лесно може да се постави во некоја 
област во светот, која нема да биде 
предмет на владеење на правото. 
Потоа се надеваме дека нема да 
биде можно Европа да наметне 
владеење на правото на целиот свет 
за информатичките услуги.
Гледаме дека геополитиката има 
огромно влијание врз економските 
односи. Некако е темел на се што се 
случува. Некој во одреден момент 
носи политичка одлука за нештата. 
Да не зборуваме за војните што се 
случуваат каде во основа станува 
збор за деструктивни одлуки кои 
за крајна цел имаат промена на 
геополитиката. Економијата прва 
страда и затоа го имаме она што го 
имаме денес во светот. 
Ако Владимир Путин ја поткопа 
руската воена индустрија, 
покажувајќи колку е инфериорно 
руското оружје, а продажбата во 
трговијата веднаш падна, истото 
на одредено ниво се случува и со 
американската воена индустрија, 
бидејќи купувачите размислуваат 
дали е паметно да се купува 
американско оружје, без разлика 

колку било добро. Од друга страна, 
гледаме дека Европа планира да 
инвестира 800 милијарди евра во 
оружје!? Сака сопствено оружје, а не 
да и помага на воената индустрија, 
на земја која во оваа ситуација 
дејствува економски агресивно кон 
Европа. Кон САД!?
Ова е така но, за некои посложени 
компоненти во тој воен систем, 
всушност производите се циклични, 
дури и одат напред неколку години, 
особено ако зборуваме за развој 
на некои напредни кибернетски 
системи. Или за пост-воздушна 
одбрана. Европа е сè уште 
принудена да купува американска 
технологија. Сигурно нема да купува 
од Русија или од Кина. 
Ако не сака таков однос на силите ЕУ 
треба да ги зајакнеме капацитетите 
на сопствената воена индустрија 
во наредните години. Но тоа нема 
да помине преку ноќ. Прво треба 
ЕУ да расчисти – што е нејзината 
сопствена воена индустија? 
Потоа ... кои се сложените 
производи? Дополнително од 
најавените 800 милијарди евра, 
засега ЕУ има кредити од само околу 
150 милијарди евра.

Германскиот план!
Неодамна беше најавен 
германскиот план. Навистина 
импресивен. Особено во некои 
историски аспекти - тој е многу 
поголем од планот за времето на 
германското обединување. Па дури 
и од историскиот Маршалов план од 
крајот на Втората светска војна. 
Но, проблемот е што ги имате 
преостанатите членки на ЕУ кои 
нема да можат да одговорат на 
зголеменото трошење. Тие во 
процедурата влегле преку дефицит. 
Меѓу нив е и втората по големина 
економија на ЕУ - Франција. И 
Италијанците некако не можат да 
ја продолжат својата фискална 
експанзија, во проблем се. Така 
што ќе биде навистина неопходно 
да се најдат одговорите во ЕУ: како 
да се најдат некои нови финансиски 
инструменти кои секогаш ќе 



Без гаранти
Без осигурителна полиса
Без нотарски заверки
за одредени пакети

4,,%
ОД

Потрошувачки кредит со фиксна 
каматна стапка на период до 95 месеци

СИТЕ ВРАТИ 
СЕ ОТВОРЕНИ 
ПРОМОТИВНИ ПОТРОШУВАЧКИ ПАКЕТИ

Дознај повеќе на pcb.mk

ЗА ЧИСТА ОПШТИНА

И ОКОЛИНА

office@greenmachines.com

www.greenmachines.com

МАКЕДОНСКИ

ПРОИЗВОД

ЕФИКАСНИ, ЕКОНОМИЧНИ И ЕКОЛОШКИ

ВОЗИЛА ЗА ГРАДСКА ХИГИЕНА

поттикнуваат иновации во воената 
индустрија!?
Анализите покажуваат дека е лесно 
е да се произведуваат оклопни 
возила, хаубици, гранати. Ако 
сакате софистицирани системи за 
противвоздушна одбрана, ако 
сакате да имате силна интелигенција, 

тогаш се неопходни години на 
инвестирање. 
Каде е Западен Балкан во оваа 
приказна. Речиси никаде. За сега ... 
Се поставува прашање дали треба 
да работиме на проширување 
на нашите капацитети? На кои 
капацитети? Или да го купиме што е 

можно порано она што може да се 
понуди на пазарот. Сè додека може 
да се понуди, а сè уште може да се 
најде? Македонија е членка на НАТО 
и има свои обврски кон Алијансата. 
Во исто време ја делиме и судбината 
на Германија. Таа е во криза и во 
трансформација!? 

Ако Владимир Путин ја поткопа руската воена индустрија, покажувајќи колку е инфериорно 
руското оружје (светски воени анлитичари го кажуваат тоа), а продажбата во трговијата 
веднаш падна, истото на одредено ниво се случува и со американската воена индустрија 

во новонастанатите околности, бидејќи купувачите размислуваат дали е паметно да се 
купува американско оружје, без разлика колку било добро тоа (ставови на европејците). 

ЕУ планира да инвестира 800 милијарди евра во оружје!? Сака сопствено оружје, а не 
да и помага на воената индустрија, на земја која во оваа ситуација дејствува економски 
агресивно кон Европа. Кон САД!? За некои посложени компоненти во тој нов воен систем, 
особено ако зборуваме за развој на некои напредни кибернетски системи ЕИ е немоќна. 

Или за пост-воздушна одбрана. Европа е сè уште принудена да купува американска 
технологија. Сигурно нема да купува од Русија или од Кина.



www.unibank.mk

ЕКСТРА ПЛАТЕЖНА 
СМЕТКА за правни лица
Зголемете ги Вашите 
слободни парични средства 
со растечка камата до 2%!

Без орочување!

АСПЕКТ! 
МАКЕДОНСКА 
КОМПАНИЈА 

КОЈА ГО 
ОСВОЈУВА 

СВЕТОТ!

БОРЧЕ 
ДИМОВСКИ

коосновач и партнер 
во Аспект

INTERVIEW

Сметаме дека македонскиот финансиски 
сектор има огромен потенцијал да се 
трансформира и да стане лидер во 
регионот. Нашата цел не е само да 
воведеме нови технологии, туку и да 
создадеме одржливи решенија кои ќе 
ги поддржат финансиските институции, 
ќе го поттикнат економскиот раст и ќе 
ги подготват локалните компании за 
предизвиците што ги носи дигиталната 
иднина. Како доверлив партнер во оваа 
клучна фаза на развој, сме посветени 
на обезбедување долгорочен 
напредок и успешна адаптација 
на новите пазарни услови.

ЉУПЧО ЗИКОВ

	XКапитал: Што е Аспект? 
Претставете ја компанијата ...

Димовски: Аспект е компанија 
специјализирана за развој на 
софтверски решенија за финансиски 
институции. Со петнаесет годишно 
искуство во оваа индустрија, 
нашата работа е фокусирана на 
обезбедување иновативни и сигурни 
технолошки решенија за банки, 
лизинг компании и микрокредитни 
институции. 
Работиме со мисија да им помогнеме 
на клиентите да ја подобрат 
оперативната ефикасност, да ги 
оптимизираат своите процеси и да 
обезбедат супериорно корисничко 
искуство.
Во текот на изминатите години, ја 
градевме приказната на Аспект 
со главен фокус на развој на 
софтверски продукт наменет за 
финансиски институции. Клучот за 
успехот го гледаме во длабокото 
разбирање на предизвиците во 
индустријата во која работиме и 
целите на нашите клиенти. Секој 
предизвик беше мотивација за 
нас да одиме чекор понатаму. 
Ризикувавме многу и на тој начин 
растевме и созревавме. Сето тоа 
вредеше.
Денес, Аспект е успешна компанија 
со свои канцеларии во Македонија, 
Киргистан и Кенија, мобилни 
тимови за проширување на 
операциите во повеќе земји, како 
и широко портфолио на клиенти 
на три континенти. За нас, ова 
беше логичен чекор и одговор на 
сè поголемата потреба за нашиот 
продукт и услуги на пазарите во 
Централна Азија, Африка и Адриа 
регионот. 
Како доверлив технолошки 
партнер, испорачуваме финансиски 
софтверски решенија за компании 
кои се подготвени за раст, а нашиот 
продуктен пакет, Aspekt Product 
Suite, е повеќе од технологија – тој е 
катализатор за раст.
Работиме со зацртана цел да бидеме 
првиот избор на финансиските 
институции за софтверски решенија, 
и како глобален играч обезбедуваме 
врвна услуга и континуирана 
поддршка за клиентите во различни 
региони. 
Како македонска компанија, од 
друга страна, пак, сме особено 
горди што со нашиот локален тим, 
креираме напредни софтверски 
решенија кои ги подобруваат 
операциите и го зголемуваат 
пазарниот потенцијал на клиентите.

	XКапитал: Кажете ни нешто повеќе 
за глобалниот раст на Аспект ...

Димовски: Како компанија 
со активно присуство на 
три континенти, успешно 
имплементираме софтверски 
решенија за различни финансиски 
институции – од интернационални 
комерцијални банки до 

специјализирани лизинг компании 
и микрокредитни организации. 
Стратегијата за успех за нас се 
базира на: 
•	 Длабоко разбирање на 

регулаторните барања и 
економските динамики на секој 
пазар;

•	 Прилагодување на решенијата 
според специфичните потреби на 
клиентите;

•	 Континуирано инвестирање во 
нови технологии и подобрување 
на услугите.

Она што нè прави лидер на пазарите 
е способноста да испорачаме 
иновативни, скалабилни и високо-
сигурни решенија кои им помагаат 
на клиентите да го забрзаат својот 
дигитален развој. 
Само како примери, 
карактеристични за индустријата 
во која работиме, би издвоил дека 
најуспешните имплементации ни 
вклучуваат:
Напредни кредитни модели 
базирани на модерни технологии, 
кои им овозможуваат на 
финансиските институции 
попрецизно управување со ризикот 
и побрз одговор на пазарните 
барања. Комплетно дигитализирани 
банкарски платформи кои 
овозможуваат беспрекорно онлајн 
банкарско искуство за корисниците;
Модели за трансформација на 
компаниите од традиционални 
финансиски организации во пазарни 
лидери – преку автоматизација, 
дигитализација и оптимизација на 
процесите, со што се зголемува 
ефикасноста, конкурентноста и 
корисничкото искуство.
Дополнително, преку 
неодамнешните успешно 
реализирани проекти, како 
дигитална трансформација во 
Мадагаскар, поставување на 
напреден финансиски екосистем 
во Киргистан и влез на пазарот 
во Азербејџан  во реномирана 
финансиска институција, ја 
потврдуваме нашата способност 
да се адаптираме на различни 
пазари и да испорачаме иновативни 
решенија за финансискиот сектор. 
Овие проекти сведочат за нашиот 
стратешки пристап, технолошка 
експертиза и посветеност на 
дигиталната еволуција на 
финансиските институции на 
глобално ниво.
Локалните канцеларии во 
Бишкек и Најроби, освен што ни 
служат како бази за операциите 
во Централна Азија и Источна 
Африка, претставуваат инкубатори 
за иновации и развој на нови 
решенија. Преку овие стратешки 
локации остануваме поблиску до 
нашите клиенти, за да ги разбереме 
нивните специфични потреби и 
да развиеме персонализирани 
решенија кои максимално ќе ги 
искористат технолошките капацитети 
кои ги поседуваме.

Свесни сме за динамиката 
и предизвиците со кои 
се соочува локалниот 
македонски пазар и 
пазарите во регионот. 
Финансискиот сектор 
во регионот и кај нас, е 
во процес на постепена 
дигитализација, а тоа 
значи дека постојат 
отворени можности 
за унапредување 
на технолошката 
инфраструктура, 
автоматизација 
на процесите и 
имплементација на 
напредни аналитички 
и дигитални решенија. 
Модернизацијата на 
банкарските и кредитните 
услуги е клучна за 
овозможување побрз и 
поефикасен пристап до 
финансии за граѓаните  
и  бизнисите, што 
директно ќе влијае на 
економскиот раст. 
Веруваме дека локалниот 
пазар има огромен 
потенцијал за раст и 
иновации, особено во 
областа на модернизација 
на финансиските 
институции, зголемување 
на ефикасноста 
во работењето и 
подобрување на 
корисничкото искуство. 
Токму затоа сме 
посветени да го зајакнеме 
присуството на локалниот 
пазар и активно 
учествуваме во неговиот 
технолошки развој. 
Освен преку понуда на 
софтверски решенија, 
партнерскиот пристап 
го дополнуваме и преку 
стратешка поддршка, 
за да им помогнеме на 
финансиските институции 
да ги оптимизираат 
своите процеси, да ги 
подобрат регулаторните 
усогласувања и да 
воведат нови дигитални 
услуги за своите клиенти.

	XКапитал: Како е на локалниот 
пазар? Голема е потребата за 
дигитална трансформација и 
технолошки напредок овде ... 

Димовски: Финансиската индустрија 
низ целиот свет брзо се менува, а 
дигиталната трансформација стана 
клучен фактор за конкурентност и 
оддржлив раст. Додека глобалните 
финансиски институции веќе 
имплементираат напредни 
технологии како интерконекција 
со финтек компании, поставување 
на финансиски екосистеми, 
интелигентна автоматизација на 
процеси и аналитика во реално 
време, локалниот пазар сè уште 
се соочува со ограничувања и 
недостаток на интеграција помеѓу 
различни финансиски играчи, што 
го забавува нивниот технолошки 
развој.

	XКапитал: Кои се клучни 
предизвици на локалниот пазар?

Димовски: Преку подлабока 

анализа на локалниот пазар може 
да се согледа дека македонскиот 
финансиски сектор заостанува зад 
глобалните трендови во неколку 
критични области:
Застарена ИТ инфраструктура 
и софтверски системи: Многу 
финансиски институции сè уште 
користат застарени, неинтегрирани 
системи, што доведува до 
неефикасност, зголемени оперативни 
трошоци и потешкотии во 
усогласување со новите дигитални 
стандарди. Недостатокот на модерна 
инфраструктура ја ограничува 
нивната можност за брза адаптација 
и скалабилност.
Ограничена автоматизација и 
дигитализација на процесите: 
Во споредба со финансиските 
институции во напредните економии, 
локалните банки, лизинг компании 
и микрокредитни организации сè 
уште рачно обработуваат голем дел 
од своите процеси. Ова доведува до 
подолги рокови за одобрување на 

Како дел од лидерскиот 
тим на Аспект, 
мојата улога е да ја 
водам компанијата 
во насока на 
технолошки напредок, 
деловна експанзија 
и зголемување на 
пазарното присуство. 
Верувам дека е 
вистинско време да го 
зајакнеме влијанието 
на македонскиот 
пазар и во регионот, 
пренесувајќи 
го стекнатото 
меѓународно искуство 
и експертиза на 
локалниот пазар.

кредити, зголемени административни 
трошоци и повисок ризик од човечки 
грешки.
Недоволно искористување 
на податоците и вештачката 
интелигенција: Модерните 
финансиски институции користат 
Big Data аналитика и вештачка 
интелигенција за подобро 
управување со ризиците, 
предвидување на клиентските 
потреби и персонализирање на 
услугите. Сепак, локалниот пазар 
сè уште не го користи потенцијалот 
на овие технологии, што го 
намалува нивото на иновација и 
конкурентност.
Предизвици со усогласеност 
и регулаторни барања: Со 
зголемените меѓународни стандарди 
за заштита на податоците и 
финансиските регулативи (како 
што се GDPR, PSD2 и Basel III), 
локалните институции треба брзо 
да се адаптираат. Недостатокот на 
напредни технолошки решенија 
може да ја зголеми комплексноста 
во усогласувањето со регулаторните 
барања.

	XКапитал: Можете ли да ја опишете 
улогата на Аспект во развојот на 
локалниот македонски пазар?

Димовски: Свесни сме за 
динамиката и предизвиците со 
кои се соочува локалниот пазар. 
Финансискиот сектор во регионот 
и кај нас, е во процес на постепена 
дигитализација, а тоа значи дека 
постојат отворени можности за 
унапредување на технолошката 
инфраструктура, автоматизација 
на процесите и имплементација на 
напредни аналитички и дигитални 
решенија. Модернизацијата на 
банкарските и кредитните услуги е 
клучна за овозможување побрз и 

Во Аспект сме горди на 
нашиот софтверски продукт, 
кој целосно ги покрива 
потребите на финансиските 

институции и ги поддржува сите 
аспекти на нивната дигитална 
трансформација, помагајќи им да ги 
постигнат своите стратешки цели. 
Како компанија специјализирана 
за развој на напредни софтверски 
решенија за банки, микрокредитни 
институции и лизинг компании, 
со долгогодишно  искуство на 
меѓународните пазари, нудиме 
решенија кои им овозможуваат 
на нашите клиенти да ги 
автоматизираат, дигитализираат 
и оптимизираат своите бизнис 
процеси. Присуството на нашиот 
продукт на различни пазари 
зборува за неговата универзалност 
и способност да одговори на 
различните потреби на клиентите и 

на различните законски рамки.
Она што нè издвојува од 
останатите вендори е способноста 
да обезбедиме сеопфатно 
софтверско решение кое ги 
покрива сите процеси во една 
финансиска институција. Наместо 
фрагментирани системи кои бараат 
дополнителни интеграции и сложени 
технолошки решенија, нудиме 
единствена, целосно интегрирана 
платформа која овозможува 
беспрекорно управување со сите 
сегменти на работењето –  од 
процесирање на апликации за 
заеми и управување со ликвидност, 
до наплата, извршување 
на регулаторни обврски и 
обезбедување дигитални услуги 
за крајните корисници.
Кои се клучни карактеристики 
на софтверскиот пакет 
Aspekt Product Suite?

  Целосна интеграција 
и оптимизација

Како редок вендор кој може да 
ги покрие сите процеси во една 
финансиска институција, нудиме 
централизирана платформа 
која ги елиминира сложените и 
скапи интеграции меѓу повеќе 
различни системи. Целокупното 
решение овозможува целосна 
синхронизација на податоците 
и автоматизација на процесите, 
што значително ја зголемува 
ефикасноста, ги намалува 
трошоците и го подобрува 
корисничкото искуство.

  Флексибилност и 
независност

Решението е дизајнирано да 
им даде целосна контрола и 
независност на финансиските 
институции во управувањето со 

КОНКУРЕНТСКА ПРЕДНОСТ НА НАШИОТ 
СОФТВЕРСКИ ПАКЕТ ASPEKT PRODUCT SUITE

нивните процеси. Наместо да 
зависат од вендорот за секоја 
промена, нашите клиенти 
имаат можност самостојно да 
ги конфигурираат, менуваат 
и прилагодуваат работните 
процеси во согласност со нивните 
потреби и регулаторните барања. 
Ова ја зголемува агилноста и 
конкурентноста на институциите, 
овозможувајќи им брзо да се 
прилагодат на новите пазарни 
услови.

  Модуларна архитектура
Решението го развиваме на 
модуларен принцип, што 
значи дека клиентите можат 
да ги изберат само оние 
функционалности кои им 
се потребни, со можност за 
надоградба во иднина. Ова им 
овозможува на финансиските 
институции да стартуваат со 
основен сет на функционалности 
и постепено да ги прошируваат 
можностите на системот, во 
согласност со нивниот раст и 
стратегија.

  Напредна аналитика и 
вештачка интелигенција

Во денешниот финансиски сектор, 
податоците се клучен ресурс при 
носење на стратешки одлуки. 
Затоа во пакетот имаме за цел 
да вклучиме напредни алатки за 
анализа на податоци, машинско 
учење и вештачка интелигенција 
кои помагаат во проценка на 
кредитниот ризик, оптимизација 
на оперативните трошоци и 
подобрување на предвидувањата 
за однесувањето на клиентите.

  Регулаторна усогласеност 
и безбедност

Безбедноста и усогласеноста 
со регулативите се од најголема 
важност во финансиската 
индустрија. Софтверските 
решенија се развиени во 
согласност со најновите 
регулаторни стандарди, 
овозможувајќи автоматизирано 
известување, следење на 
усогласеноста и заштита од 
финансиски измами.

  Дигитална трансформација 
и мобилни решенија

Развојот на дигиталното банкарство 
ни е еден од главните приоритети. 
Сакаме да помогнеме финансиските 
институции да креираат кориснички-
пријателски дигитални канали, 
вклучувајќи мобилни апликации, 
онлајн платформи и автоматизирани 
самоуслужни процеси, што 
значително го подобрува искуството 
на корисниците. Со искуството 
стекнато на надворешните пазари, 
каде дигитализацијата е на многу 
повисоко ниво, сакаме да ги 
пренесеме овие достигнувања и на 
локалниот пазар. Со адаптирање 
на најновите технологии и 
искористување на глобалните 
практики, нашиот тим има за цел 
да го максимизира потенцијалот на 
локалните финансиски институции, 
истовремено работeјќи во 
согласност со нашите законски 
рамки. Сметаме дека постои 
огромен простор за напредок и дека 
дигитализација на локалниот пазар 
сè уште е на многу ниско ниво.

На крајот, со нашите 
иновативни производи 
и услуги, ние не само 
што ја подобруваме 
оперативната ефикасност 
на финансиските 
институции, туку и 
ги подготвуваме за 
иднината на финансиите 
– дигитализирани, брзи, 
сигурни и ориентирани 
кон корисниците. 
Веруваме дека 
технологијата има моќ 
да го трансформира 
финансискиот сектор, а 
нашата цел е да бидеме 
доверлив стратешки 
партнер за институциите 
кои сакаат да останат 
конкурентни и иновативни 
во динамичното 
финансиско окружување. 
Со нас, финансиските 
институции добиваат 
многу повеќе од 
софтвер – добиваат 
партнер за дигитална 
трансформација.

поефикасен пристап до финансии за 
граѓаните и  бизнисите, што директно 
ќе влијае на економскиот раст. 
Веруваме дека локалниот пазар 
има огромен потенцијал за раст и 
иновации, особено во областа на 
модернизација на финансиските 
институции, зголемување на 
ефикасноста во работењето и 
подобрување на корисничкото 
искуство. Токму затоа сме посветени 
да го зајакнеме присуството 
на локалниот пазар и активно 
учествуваме во неговиот технолошки 
развој. Освен преку понуда на 
софтверски решенија, партнерскиот 
пристап го дополнуваме и преку 
стратешка поддршка, за да им 
помогнеме на финансиските 
институции да ги оптимизираат 
своите процеси. Јасно е дека сакаме 
да бидеме двигател на иновациите во 
финансискиот сектор на локалниот 
пазар и затоа работиме на 
создавање на оддржлив екосистем 
во кој финансиските институции ќе 
имаат пристап до најсовремени 
технолошки решенија, а корисниците 
ќе уживаат во побрзи, побезбедни и 
поприлагодени услуги. Сигурни сме 
дека преку заедничка соработка 
и размена на знаење, можеме да 
овозможиме значајни промени и да 
го поттикнеме финансискиот сектор 
во регионот да се развива во чекор 
со глобалните трендови.

Капитал: Која е Вашата 
стратегија за развој на локалниот 
македонски и регионален пазар?

Димовски: Долгогодишно 
меѓународно искуство нè уверува 
дека со соодветна стратегија и 
имплементација на најсовремени 
технолошки решенија, македонските 

финансиски институции можат да 
постигнат значителен напредок во 
своето работење. Пренесување 
на најдобрите светски практики 
и технологии, ќе им овозможат 
на македонските финансиски 
институции да бидат конкурентни на 
регионално и глобално ниво. 
Локално, работиме за да го 
споделиме глобалното знаење 
и да ја поттикнеме дигиталната 
трансформација во финансискиот 
сектор преку:
• Имплементација на модерни, 

интегрирани и скалабилни 
софтверски решенија, кои ќе им 
овозможат на институциите да ги 
оптимизираат своите операции и 
да ја зголемат ефикасноста;

• Автоматизација на критичните 
финансиски процеси, со цел да се 
намалат трошоците, да се зголеми 
брзината на услугите и да се 
минимизираат ризиците;

• Подобрување на корисничкото 
искуство преку дигитални 
платформи кои ќе овозможат брза, 
безбедна и персонализирана 
интеракција со корисниците;

• Зголемување на безбедноста и 
усогласеноста со регулаторните 
барања, преку напредни 
механизми за управување 
со податоци, превенција од 
финансиски измами и сигурност на 
трансакциите.

Капитал: Во кој правец се движат 
промените во банкарската 
индустрија на локално ниво?

Димовски: Како активен учесник 
во банкарската индустрија, 
подготвени сме да ги поддржиме и 
имплементираме новите измени во 

банкарскиот сектор. 
Нашиот софтвер е дизајниран 
да биде лесно прилагодлив и 
флексибилен, што овозможува лесна 
интеграција со новите регулативи и 
стандарди. 
Нашето решение Aspekt 
Product Suite е целосно усогласено 
со актуелните индустриски 
стандарди и најдобри практики, што 
овозможува не само интеграција 
на нови платежни технологии, туку 
и создавање на агилен систем кој 
лесно може да се приспособи на 
идните трендови и барања.
Како за пример можам да ви 
посочам дека во соработка со 
Пошта на Северна Македонија и 
Халкбанк, години наназад успешно 
поддржуваме еден од клучните 
сегменти на платниот промет во 
земјата. Овој проект е уште една 
потврда за нашата експертиза и 
способност да испорачаме сигурни и 

ефикасни решенија во финансискиот 
сектор. Креирањето на прилагодени 
решенија подразбира партнерство 
со клиентите, во кое подлабоко 
ги разбираме нивните бизнис 
модели и специфичните аспекти 
во работењето. Преку ваков 
пристап можеме да излеземе со 
персонализирани решенија кои ги 
подобруваат оперативните процеси 
и ја зголемуваат конкурентноста на 
тие институции. Се фокусираме на 
тоа да им помогнеме да ги намалат 
трошоците, да ги зголемат приходите 
и да го подигнат нивото на услуга на 
клиентите, што е од клучно значење 
во денешната динамична банкарска 
околина.
Дополнително, можеме да 
имплементираме и нови 
функционалности со поддршка на 
дигитални канали, овозможувајќи 
им на институциите да нудат 
пофлексибилни и достапни услуги на 

нивните корисници. Ова не само што 
го подобрува корисничкото искуство, 
туку и помага во задоволување на 
растечките потреби за безбедност и 
доверливост во финансиите. 

Капитал: Кога зборуваме за 
овие многу значајни процеси 
на промени можете ли да го 
споделите искуството стекнато во 
Централна Азија и Африка? 

Димовски: Сакајќи да ја 
модернизираме финансиската 
индустрија на домашниот пазар, 
активно истражуваме и адаптираме 
успешни практики преку 
реализирани проекти на пазарите 
во Централна Азија и Африка. Овие 
региони се особено интересни 
и нудат можности за развој на 
уникатни решенија кои ефикасно 
ги адресираат специфичните 
предизвици на секој од пазарите.
На пример, постигнувањата во 

A4 REKLAMA

Капитал: Поволни понуди за локалните финансиски институции 
Димовски: За да ги задоволиме потребите на локалниот пазар, 
воведуваме нови модели на наплата кои ќе овозможат финансиските 
институции да пристапат до напредна технологија по поволни цени. 
Овие променети модели се создадени со цел да ги минимизираат 
осцилациите во финансиските текови поврзани со развојните 
активности, што е клучно за успешно планирање и раст на 
компаниите во секој сектор. Со овој систем на наплата, институциите 
ќе можат да ги планираат своите финансиски потреби со поголема 
сигурност и предвидливост, што ќе ги ослободи од непредвидени 
трошоци кои можат да влијаат на нивната способност за раст и 
пазарна адаптација. Новата понуда ќе обезбеди флексибилни опции 
за наплата, како месечни, квартални или годишни модели, што ќе им 
овозможи на клиентите да изберат најсоодветната опција за нивните 
потреби. 
Со овој пристап, клиентите ќе можат да се фокусираат на своите 
основни бизнис активности, знаејќи дека нивната инфраструктура за 
наплата е сигурна, стабилна и предвидлива. 
На ваков начин, ќе им помогнеме да постигнат непречен раст и 
долгорочен успех. Во суштина, целта на прилагодените начини на 
наплата е да им овозможиме на организациите да напредуваат, 
преку пристап до напредна технологија по прифатливи цени.  
Со оваа иницијатива, ние не само што ја поддржуваме нашата 
клиентска база, туку и активно придонесуваме за општиот 
економски развој во регионот, создавајќи поволна средина за 
иновации и нови бизнис можности.

Капитал: Велите поддршка преку споделување на знаењето! 
Што е тоа?

Димовски: Со долгогодишно искуство во финансиите и технологијата, 
зад нас стои богато портфолио и ценето знаење, кое планираме да ги 
споделуваме не само локално, туку и на регионално ниво. 
Токму затоа, предвидуваме организација на работилници, семинари 
и иновациски сесии, каде ќе ги пренесеме стекнатите искуства и 
вештини на новите генерации финансиски професионалци и на 
нашите партнери.
Создавањето мрежи за соработка со други компании, академски 
институции и релевантни организации е клучно за зајакнување на 
финансискиот сектор во нашата земја. Со споделување на искуства, 
и поттикнување на иновации, веруваме дека ќе создадеме основа за 
развој на нови производи и услуги, кои ќе ја зголемат конкурентноста 
и одржливоста на финансиската индустрија во регионот.
Нашата стратегија за наредните пет години не е само план за развој, 
туку и визија за создавање на проверени и иновативни решенија 
кои ќе ја трансформираат финансиската индустрија. Овие решенија 
ќе донесат значајни подобрувања и ќе обезбедат конкурентски 
предности за нашите клиенти. Со искуството и технолошка 
експертиза, сме подготвени да бидеме партнер во овој процес и да 
им помогнеме на локалните финансиски институции да ја остварат 
својата дигитална трансформација.

Она што нè прави лидер на 
пазарите е способноста да 
испорачаме иновативни, 
скалабилни и високо-
сигурни решенија кои им 
помагаат на клиентите 
да го забрзаат својот 
дигитален развој. Само како 
примери, карактеристични 
за индустријата во која 
работиме, би издвоил 
дека најуспешните 
имплементации ни 
вклучуваат:
Напредни кредитни 

модели базирани на 
модерни технологии, 
кои им овозможуваат на 
финансиските институции 
попрецизно управување со 
ризикот и побрз одговор на 
пазарните барања
Комплетно дигитализирани 

банкарски платформи 
кои овозможуваат 
беспрекорно онлајн 
банкарско искуство за 
корисниците;
Модели за трансформација 

на компаниите од 
традиционални 
финансиски организации 
во пазарни лидери – 
преку автоматизација, 
дигитализација и 
оптимизација на 
процесите, со што се 
зголемува ефикасноста, 
конкурентноста и 
корисничкото искуство.



НЕ ПОСТОИ ВТОРО МЕСТО

мобилното банкарство и финтек 
секторот во Африка нè охрабруваат 
дека можеме да ја зголемиме 
достапноста до финансиски услуги 
за пошироката популација кај 
нас. Со тимот во Скопје, кој е 
нашиот најголем и најактивен, 
интензивно соработуваме 
со македонските финансиски 
институции, разменувајќи искуства 
и најдобри практики од другите 
региони. Разбираме дека преносот 
на знаење не се сведува само на 
имплементација на нови алатки, 
туку и на културна адаптација и 
длабоко разбирање на локалните 
потреби. Поради тоа, сме 
фокусирани и развиваме стратегија 
која ќе биде целосно прилагодена 
на специфичните услови на 
македонскиот пазар, создавајќи 
значителни вредности како за 
клиентите, така и за општеството во 
целина.
Цврсто веруваме во силата на 
иновацијата и технологијата 
како главни двигатели на 
растот и развојот. Сметаме дека 
македонскиот финансиски сектор 
има огромен потенцијал да се 
трансформира и да стане лидер 
во регионот. Нашата цел не е само 
да воведеме нови технологии, 
туку и да создадеме одржливи 
решенија кои ќе ги поддржат 
финансиските институции, ќе 
го поттикнат економскиот раст 
и ќе ги подготват локалните 
компании за предизвиците што 
ги носи дигиталната иднина. Како 
доверлив партнер во оваа клучна 
фаза на развој, сме посветени на 
обезбедување долгорочен напредок 
и успешна адаптација на новите 
пазарни услови.

Капитал: Која е стратегијата 
за локален раст во следните 5 
години?

Димовски: Во следните пет години 
имаме за цел да создадеме 
иновативен и одржлив финансиски 
екосистем кој ќе биде основа на 
банките и финтек индустријата во 
Македонија. Во следниот период, ќе 
им овозможиме на нашите клиенти 
пристап до најновите технолошки 
иновации, што вклучува постојано 
подобрување на нашите решенија и 
интеграција на напредни технологии 
како вештачката интелигенција, 
блокчејн и анализа на податоци.
Веруваме дека со следење на 
глобалните трендови и адаптирање 
кон локалните потреби, ќе создадеме 
финансиски решенија кои не само 
што ја зголемуваат ефикасноста, туку 
и градат доверба и долгогодишна 
соработка со клиентите.
Во блиска иднина, акцентот ќе 
ни биде ставен на иновацијата, 
одржливоста и социјалната 
одговорност, како основа за развој 
на нови производи и услуги кои ќе 
одговараат на динамичните потреби 
на клиентите и ќе придонесат за 
економскиот раст на нашата земја. 


Капитал: Знаеме дека тимот е клучен фактор за успехот на Аспект! 
Како постигнувате и го одржувате тимот?

Димовски: Тимот на Аспект е составен од високо квалификувани 
професионалци со долгогодишно искуство во финансискиот и ИТ 
секторот. Нивната стручност и посветеност ни овозможуваат да 
развиваме иновативни и прилагодени решенија за нашите клиенти. 
Ние веруваме во моќта на тимската работа и континуираната 
едукација, што е основа на нашата успешна култура.
Спојот на вработени кои поседуваат уникатни вештини и знаења од 
водечки финансиски  институции и ИТ компании, ни овозможува да ги 
разбереме критичните индустриски процеси, регулативи и технолошки 
предизвици. Покрај тоа, нудиме можности за развој на млади таленти 
и наградуваме посветеност и лојалност, поттикнувајќи отворена 
комуникација и нови идеи.
Поддржуваме динамично работење во интернационални тимови и на 
тој начин компанијата ја развиваме во насока на размена на знаење 
и постојано учење и надградување. Со постојано инвестирање во 
обуки и учество на меѓународни конференции, остануваме во чекор 
со најновите трендови и ги поддржуваме нашите клиенти во нивната 
дигитална трансформација.

НОВИ ПАРАДИГМИ НА МЕНАЏМЕНТОТ 

ПСИХОЛОГИЈАТА 
ЗАД ЕФЕКТИВНАТА 

КРИЗА НА 
ЛИДЕРСТВОТО 

Поголемиот дел од штетата што ултра – капитализмот ја прави доаѓа преку 
менаџментот, односно  преку неспорната пракса на дехуманизираниот поглед 
на тоа како менаџментот всушност функционира и треба да функционира. Тоа 

е инструментално стојалиште кое се смета за технолошки вид, средство за 
постигнување на цел, алатка за максимизирање на ефикасноста, усогласеноста  

и перформансите – дури и кога навидум делува дека се грижи за луѓето. 
Занемарува се’ што не е поврзано со перформансите, а неговото влијание оди 
толку длабоко што често го користиме да управуваме и со самите себеси, на 
пример, секој пат кога си велиме дека треба да спиеме, вежбаме или читаме 
книга за да бидеме попродуктивни на работа, а не заради тоа што така сме 

поздрави, побогати и послободни. 

Можеме сега да дебатираме дали ултра 
– капитализмот е мртов или не. Но, како 

што планетава ‘гори’, нееднаквоста 
расте, луѓето страдаат, а геополитиката 

станува сè понапната, тогаш барем може 
да се согласиме дека е смртоносен.

КАПИТАЛ

Каде се новите 
менаџмент теории?“, 
ме праша акутен 
набљудувач на 
менаџмент трендовите 
на едно големо 

собирање на директори, научници и 
новинари, фокусирано на иднината 
на работните процеси. Тоа се случи 
пред неколку години, и никој не ни 
очекуваше дека иднината ќе дојде 
толку бргу како што дојде, или на 
начин на којшто дојде. Го имав 
слушнато ова прашање и претходно 
– тоа е своевиден декор на сите 
вакви собири – но за него почнав да 
размислувам многу откако работата 
каква што ја знаевме дојде до својот 
крај. 
Теориите ги спојуваат анализата 
и акцијата, и особено во време на 
промени, кога иднината станува 
непредвидлива, а нервозата расте, 
на менаџерите им требаат теории 
што ќе ги разбистрат нештата и ќе 
донесат поголема извесност. 
Научен менаџмент. Меѓучовечки 
релации. Конкурентска предност. 
Максимизација на вредноста за 
акционерите. Иновации што носат 
големи потреси на пазарот. Ова 
се само дел од теориите што го 
движеа менаџментот изминатиов 
век, нудејќи му рационален пристап, 
четиво, а неретко и оправдување 
за самите акции. Тие го обликуваа 
менаџментот, исто така,  создавајќи 
слика за тоа кои всушност треба да 
бидат менаџерите. 
Еве да го земеме како пример 
научниот менаџмент – најмногу 
познат како Тејлоризам – веројатно 
една од најдолготрајните 
менаџмент теории воопшто. Таа 
вели дека менаџерската задача 
е да се зголеми ефикасноста во 
производниот систем. Тогаш, 
менаџерот, олицетворен во сликата 
на Др. Тејлор, мора да биде 
самостоен инженер којшто нурка 
низ податоци со цел да го најде 
најчестиот извор на грешките: луѓето. 
Јас лично треба да знам за новите 
теории, со оглед дека сум на 
крајот на краиштата, професор по 
менаџмент. Но, овој пат немав идеја. 
За волја на вистината, не недостигаа 
некакви нови менаџмент изблици 
дури и пред да се случи кризата 
поради пандемијата изминативе 
неколку месеци. Приказните за 
менаџментот опфаќаат цел опсег од 
епско преку комично до потполно 
трагично. Директорите имаат 
визии, за залагаат за верност кон 
доказите, па дури и кон пишаните 
манифести. Но, нови теории? Како 
да ги нема никаде на видикот. Дури 
и научниците од менаџмент сферата 
се збунети, сомневајќи се дека 
старите менаџмент теории сè уште се 
применливи во организациите што 
сега се водени од некакви алгоритми, 
и прашувајќи се дали некој работи 
на развивање на нови. 

Криза на средовечноста 
Но, овој недостиг на нови теории 
не ме загрижува само мене, мојот 
пријател од конференцијата, 
многумина менаџери и авторите 
што штотуку ги цитирав. Ве засега и 
вас исто така. Без оглед на вашата 
возраст, дали сте менаџери или 
не, вие сте фатени во она што 
можам да го наречам средовечна 
криза на менаџментот. Знаците на 
оваа криза се препознаваат низ 
секојдневните искуства. Можеби 
се чувствувате непријатно и 
вознемирено, чувствувајќи дека 
нема да се вратиме на „нормала“ на 
работното место, и тоа ако го имаме 
сè уште. Или пак се чувствувате 
заглавени помеѓу фрустрацијата 
и очајот, прашувајќи се кој е сега 
одговорен и што следи допрва. 
Чувствувате и гнев кон системот, 
да не ја спомнувам и недовербата 
исто така. Чувствувате осаменост 
и отсуство на било какво значење. 
Тоа не се само знаци на тага по 
начинот на живот што моравме да 
го промениме последниве неколку 
месеци – нашата тешкотија и очај се 
“крчкале“ уште долго пред тоа. 
Меѓутоа, колку што повеќе 
посегнуваме по нови теории, толку 
повеќе се чувствуваме непријатно 
и заглавено. Тоа е така затоа што 
прашањето на средовечната 
криза не наликува на повеќето од 
предизвиците што менаџментот 
е подготвен да ги анализира и 
решава. Тоа е егзистенцијално. И 
мора да се соочиме со него, затоа 
што нашиот живот зависи од тоа. 
Тоа е прашање на смртта – и 
прашање што всушност да се 
прави со тоа што ни останало од 
слободата, времето и енергијата. 
Да, добро прочитавте. Тврдам дека 
непријатноста што многумина ја 
чувствуваат на работа изминативе 
недели и месеци, па и години, а 
најмногу сега, среде глобалната 
здравствена, економска и 
општествена криза, не е поради 
неспособноста на менаџерите да 
ја  подготват организацијата за 
иднината. Туку е поради неволноста 
на менаџерите да размислуваат 
за немањето на своја сопствена 
иднина, што станува сè поочигледно. 
Немањето на иднина коешто  го 
засега менаџментот како идеја и 
како пракса, а не само како судбина 
на индивидуалните менаџери. Вакво 
негирање на реалноста, сè уште 
присутно во многу организации, е 
опасно и несреќно. 
Средовечните кризи се често 
непријатни, но продуктивни теми. 
Смртта, кога можеме да се соочиме 
со неа, нè присилува да размислиме 
околу тоа, не само како живееме, 
туку и зошто всушност постоиме. Таа 
го мобилизира нашиот интелект и 
имагинација кон наоѓање подобри 
начини за решавање на големи 
прашања. И додека почнува како 
отсуство на значење и надеж, 
средовечната криза може да биде 

извод и на двете состојби. Може да 
нè преобрази – менувајќи не на 
опсежни и постојани начини. Може 
да нè ослободи – помагајќи ни да 
не робуваме повеќе на навиките 
и дневните обврски. А може и да 
не очовечи – да ни ги продлабочи 
врските со останатите луѓе и со 
самите нас. Оваа хуманизација 
е повеќе од потребна, како што 
многумина имаат посочено, но 
мора да оди многу подалеку 
одошто вообичаената реторика 
на целисходното лидерство 
која подразбира полирање на 
хуманизмот за да менаџментот 
изгледа поубаво. Не, туку мора да 
стане негова есенција. 
Има многу работа, ако сакаме да ја 
пребродиме оваа криза. Но, првин 
да видиме од каде доаѓа сето ова. 

Дали капитализмот   
каков што го знаеме е мртов?!
Кризата на средовечноста не 
треба да биде одбележана преку 
сфаќањето на концептот на нашата 
реална, физичка смрт. Таа треба 
да се истакне преку свесноста 
дека светот каков што го знаевме, 
или светогледот што нам ни бил 
омилен, едноставно исчезнува. 
Средовечната криза избувнува на 
своите егзистенцијални пресвртни 
точки, помеѓу состојбата што не е 
повеќе видлива и онаа што сè уште 
не е „зачната“.
Гледан на овој начин менаџментот 
ја доживува својата криза на 
средовечноста веќе некое време. 
Бидејќи капитализмот – светогледот 
што повеќето менаџмент теории 
и алатки веќе долго време го 
поддржуваат и унапредуваат – е 
на егзистенцијална раскрсница во 
моментов. Повеќе не се прашуваме 
само како да направиме нештата 
да функционираат. Сега многумина 
се прашуваат зошто (и за кого) 
постои капитализмот. Некои пак, 
се прашуваат и дали е одржлив 
понатаму. 
„Капитализмот каков што го 
знаеме е мртов“, рече Марк 
Бениоф на почетокот од 2020 
година. Зборувајќи од главната 
сцена на преполниот аудиториум 
на Светскиот економски форум во 
Давос годинава, шефот на Sales-
force направи своевиден епитаф 
на капитализмот. Бениоф ги повика 
своите „колеги“ во бизнисот да 
го пратат во историјата ултра – 
капитализмот којшто се занимава 
само со самиот себе, опседнат со 
раст и профити, и слеп, ако не и 
непријателски настроен кон неговиот 
социјален и еколошки контекст. 
Можеме сега да дебатираме дали 
ултра – капитализмот е мртов 
или не. Но, како што планетава 
„гори“, нееднаквоста расте, луѓето 
страдаат, а геополитиката станува 
сè понапната, тогаш барем може да 
се согласиме дека е смртоносен. 
Поголемиот дел од штетата што 
ултра – капитализмот ја прави доаѓа 
преку менаџментот, или да бидам 

попрецизен, преку неспорната 
пракса на дехуманизираниот 
поглед на тоа како менаџментот 
всушност функционира и треба да 
функционира. Тоа е инструментално 
стојалиште кое се смета за 
технолошки вид, средство за 
постигнување на цел, алатка за 
максимизирање на ефикасноста, 
усогласеноста  и перформансите – 
дури и кога навидум делува дека се 
грижи за луѓето. Занемарува сè што 
не е поврзано со перформансите, 
а неговото влијание оди толку 
длабоко што често го користиме да 
управуваме и со самите себеси, на 
пример, секој пат кога си велиме 
дека треба да спиеме, вежбаме 
или читаме книга за да бидеме 
попродуктивни на работа, а не 
заради тоа што така сме поздрави, 
побогати и послободни. 
Еве, да ги земеме за пример, 
повеќето од менаџмент 
истражувањата или популарните 
менаџмент трудови. Се поаѓа 
од тоа дека менаџментот, кога е 
добро практикуван, е начин за 
предвидување и решавање на 
практични проблеми. И посветен е 
на тоа да пронаоѓа и нуди “рецепти“ 
за менаџерите за да ги адресираат 
овие проблеми. Како да донесам 
одлуки? Како да бидам слушнат? 
Како да останам продуктивен? Како 

да му помогнам на мојот тим да 
успее?
Во многу околности, теориите и 
алатките што помагаат во одговор 
на инструменталните прашања 
се доволни. Но, тие малку вредат 
кога излегуваат на површина 
егзистенцијални прашања, како 
на пример, уште колку време ќе 
бидеме тука? Дали сме битни? Дали 
сме одговорни? Ова се прашања 
карактеристични за средовечноста, 
за секој поединечно. И ова се истите 
прашања што ги поставуваме во 
контекст на менаџментот и овој 
егзистенцијален крстопат. 

Ако сакаме да го промениме 
светот, прво треба да го 
промениме својот сопствен свет
Овие прашања стануваат сè 
погласни, и оние што требаа да го 
погребат ултра – капитализмот, ако 
ништо друго, брзаат на неговата 
смртна постела за да го оживеат 
тврдејќи дека нивниот претходен 
успех ги чини најподобни за 
решавање на општествени болести 
или го распродаваат нашето здравје 
и приватноста заради профит. 
Сакајќи да го промениме светот без 
да сакаме да го промениме нашиот 
сопствен свет е класичен знак за 
средовечна криза и вообичаен 
одбранбен механизам кога нашите 

светогледи колабираат. Само 
нудење на испружена рака и 
средства може да биде начин некој 
да се осигури дека е вреден и центар 
на внимание дури и во новиот свет. 
(Исто така е и начин да се тргне кон 
ултра – капиталистичките аспирации 
– револуција без револуционери). 
„Сè мора да се промени за сè да 
остане исто“, изустува Принцот 
од Салина во ремек – делото 
„Леопард“ на Џузепе Томази ди 
Лампедуза. Сум чул како овој цитат 
се користи како позитивен пример 
за менаџерски прагматизам, но 
во новелата, ликот на принцот 
наговарајќи го  своето семејство да 
ги лажира односите со армиите на 
ривалскиот монарх и семејството на 
бизнис лидерот е олицетворение на 
менување на обликот на моќта. Тој 
е заинтересиран само работите да 
останат какви што се и одложување 
на пропаста додека тој не си замине. 
Неговите зборови, се плашам дека 
нема да им бидат туѓи на оние што 
се залагаат за нови идеи и алатки, 
но само за да останат на своите 
позиции. 
Овој пристап, меѓутоа, не е доволен 
за крајната цел. Ако сакаме да го 
промениме светот, треба прво да 
го промениме нашиот сопствен 
свет. Ова значи дека оние што 
претендираат да му дадат нов лик 

ДОМОТ Е
КАДЕ ШТО
Е СРЦЕТО!

СТАНБЕН
КРЕДИТ

Фиксна каматна стапка

3%
за првите 5 години

Фиксна каматна стапка

3%
за првите 5 години
* 4,80 СВТ: за износ од 50.000 ЕУР 

Минимално сопствено учество од 15% 

Каматна стапка: 3,30% фиксна за првите 
пет години и променлива каматна стапка 
за остатокот на периодот

Рок на отплата: 360 месеци

на капитализмот мора прво да 
го елиминираат стариот имиџ на 
менаџментот. 
Кога велам дека треба да го 
убиеме менаџментот, не мислам на 
елиминирање на менаџерите, на 
луѓето. Заменувајќи ги со алгоритми, 
на пример, ризикувате да го 
направите менаџментот повеќе 
инструментален одошто е. Работна 
околина водена од вештачка 
интелигенција постигнува нивоа 
на контрола што ги надминуваат 
и најлудите соништа на Фредерик 
Тејлор (американски инженер 
од почетокот на 20 век,  познат 
по стремежот да ја подобри 
индустриската ефикасност, н.з.). 
Замената на старите менаџери со 
нови исто така нема да го реши 
проблемот. Ќе биде бескорисно, 
доколку новите раководители ги 
применуваат истите принципи, само 
на различен начин. 
Наместо тоа, кога јас велам да се 
убие менаџментот, мислам да се 
стопира начинот на којшто ние 
портретираме  и практикуваме 
менаџмент. Ние, јас и вие, луѓето 
што се собираат на конференции 
и читаат трудови за иднината на 
работните процеси, како и сите други 
што го отелотворуваат менаџментот 
преку зборови, пишувајќи, или во 
нивната секојдневна работа – треба 
да ја промениме нашата концепција 
за менаџмент, за неговата функција 
во било која компанија. 
Со што да го замениме?
Потребен ни е навистина човечен 
менаџмент, таков што ќе остави 
простор за нашите тела и души 
покрај нашиот интелект и вештини. 
Којшто се грижи за тоа што работата 
нам ни значи, какви чувства ни 
предизвикува и какви последици 
остава, а не само за тоа што 
можеме ние како работници да 
направиме на своето работно 
место. Менаџмент којшто ќе се 
одрекне од немилосрдната потрага 
по ефикасност и складност – и ќе 
ги велича, или едноставно да ги 
признае само недоследностите 
што нè прават луѓе. Менаџмент 
којшто егзистенцијалниот раст ќе 
го следи подеднакво страствено 
како и инструменталниот раст – т.е. 
оној што ќе ја следи експанзијата 
на нашата свесност паралелно со 
нашите моќи. Менаџмент којшто 
ќе биде целосно хуман, со сите 
наши контрадикторности, во 
плуралистички институции. 
Хуманиот менаџмент ќе настојува 
да искажуваме грижа за слободите 
и благосостојбата на оние со 
коишто менаџираме, исто колку  и 
за нивната продуктивност; дека 
ќе ги разгледуваме и еколошките, 
исто колку и економските ефекти на 
нашите стратешки избори; дека ќе 
престанеме да се правиме немоќни 
пред тиранијата на технологијата 
и ќе преземеме одговорност да 
ги одбиеме технологиите што ја 
овозможуваат тиранијата. 

Таков тип на менаџмент може 
да го унапреди капитализмот и 
да ги направи систем заснован 
на љубопитноста и емпатијата, 
значи подобар во иновациите 
и инклузивноста одошто е во 
моментов. 
Зачетоци на ваков човечен поглед 
на менаџментот веќе може да се 
забележат. Може да ги забележите 
кај директорите коишто спомнуваат 
грижа за заедницата исто колку и 
за профитот. Може да ги забележите 
кај луѓето што се заинтересирани 
за своето значење во заедницата 
и како може да придонесат за 
нејзината благосостојба. Но за да 
не останат овие заложби и напори 
залудни, за да не останат овие 
гласови неслушнати, менаџментот 
каков што го знаеме мора да умре, 
навистина. Нема друг начин. Затоа 
што, за волја на вистината тој нема 
проблеми. Тој самиот е проблем. 

Психоанализа за менаџментот  
Предизвик за менаџментот сега не 
е недостигот на нови теории, туку 
силината на старите. Невозможно е 
да се изгради иднина користејќи ги 
скиците од минатото. Тоа е исто како 
да одиме на пластичен хирург за 
да го промениме својот лик, а треба 
всушност да одиме кај психотерапевт 
за да го ослободиме својот ум. 
Токму ова му е потребно на 
менаџментот деновиве, за што се 
залагав и во еден мој скорешен 
труд. Повеќе психоанализа, тоа 
е. Не се шегувам со вас. И тоа 
делот од психоанализата што 
се занимава со системите на 
организација и искуствата на 
луѓето во организациите. Треба 
да се работи на идентификување 
на дисфункционалните култури во 
организациите и фасцинацијата на 
луѓето од невротичните лидери, со 
што ќе се ослободиме од стегите на 
минатото. 
Може да ја наречете психоанализата 
теорија, или алатка. Нема да 
противречам. Но тука ја користам 
како помош за една субверзивна 
конверзација. Однос којшто ни 
помага да откриеме зошто се 
плашиме од тоа што го сакаме и колку 
нè чинат нашите теории кога ќе станат 
верувања. Тоа е, кога решенијата на 
старите проблеми стануваат причини 
за нашата заглавеност во едно место. 
Гледано низ оваа призма, есенцијата 
на кризата на средовечноста е 
заточеноста. Теориите коишто 
претходно сме ги научиле, и коишто 
ни помагаат да одиме понатаму, сега 
всушност нè заробиле. 
За секој од нас, ова се обично лични 
теории за тоа како да се однесуваме. 
Мора секогаш да работиш напорно. 
(Зошто?) Може да здивнеш по 
следното унапредување на работа. 
(Навистина?) Докажи дека ова 
можеш да го направиш сам. (Но, 
зошто?) Секогаш гледај да се вклопиш 
во средината. (По која цена?) 
За менаџментот, ова се теории што 
сме ги научиле во школо, од книги, 

и од оние што ни давале пример 
на нашето работно место. Тоа се 
популарни теории како оние што 
ги спомнав претходно, или повеќе 
локални во нашите организации. 
Менаџерите требало да ги стават 
акционерите на прво место, и 
да ги држат работите под конец. 
Овие теории може да не држеле во 
безбедна зона и да нè направиле 
успешни, во одреден момент. Тие ни 
користеле нам, а и ние на нив. Сè 
додека нивната магија престанала, 
обично поради тоа што не сме 
можеле да се менуваме, сме биле 
соочени со смртта, или и двете. 
Овие теории нè изневериле подоцна 
бидејќи не покажувале како да одиме 
напред без да ни објаснат зошто. 
Кога е потребна промена или смртта 
е на видикот, ова нема да ни помогне. 
Прашањето што треба да си го 
поставиме не е повеќе “што најдобро 
делува?“; сега прашањето е „за што 
вреди да се живее?“
Психоанализата го поставува ова 
прашање и со тоа нè ослободува 
кога стегите ќе станат преголеми. 
„Луѓето доаѓаат кај психотерапевт 
– или избираат некого за да 
разговараат – кога ќе сфатат 
дека повеќе не може да чуваат 
тајна“, вели ценетиот британски 
психоаналитичар Адам Филипс. „Она 
што некогаш било интимно, станало 
неподносливо.“
Средовечната криза е еуфемизам за 
сфаќањето дека инструменталните 
одговори што теориите ги генерираат 
врз основа на податоците не 
одговараат на егзистенцијалните 
прашања. Теориите без некаква цел, 
се само со ограничена употреба. Тие, 
на крајот, се неподносливи. Како што 
стана неподнослив и менаџментот 
којшто го негуваме веќе цел век.
Еве зошто егзистенцијалните закани, 
кога ќе се соочиме со нив, може 
на крајот да ни помогнат. Тие го 
прошируваат нашиот хоризонт, 
потсетувајќи нè дека ни требаат 
повеќе од теории и дека ние сме 
повеќе од само алатки. 
Со правилно согледување и 
поддршка, често од средовечната 
криза излегуваме со многу 
поширок поглед на тоа кои сме, со 
поголем капацитет за простување, 
повеликодушни, поодлучни 
и потолерантни, со поголема 
веројатност да балансираме 
помеѓу природата, моралот и 
последиците на нашите дејства. 
Ако менаџментот може да се соочи 
со својата средовечна криза, 
тогаш, менаџментот може да биде 
на работ од својата вистинска 
трансформација. Дури може и 
да ја искористи моменталната 
здравствена и економска криза како 
шанса да ја демонстрира, а не само 
пропагира, својата посветеност на 
човештвото.  nnn

ЏАНПИЕРО ПЕТРИЉЕРИ  
INSEAD бизнис школа  

за Harvard Business Review

Аплицирај ОНЛАЈН и заштеди ги 
трошоците при аплицирање

  Износ на кредит до 1.500.000 денари
  Рок на отплата до 95 месеци

  Без жирант
Репрезентативен примерок:  СВТ – 5,435% на годишно ниво
Месечна рата од 18.840 мкд за кредит од 1.500.000 мкд, со рок на отплата 95 месеци, за кредит со полиса за ризико осигурување на живот со годишна 
каматна стапка од 4,5% фиксна за целиот период на отплата. Административен трошок – 0 мкд, 0% надомест за одобрување, Ризико премија 44.856 мкд.

ФИНАНСИСКА 
СТАБИЛНОСТ ЗА 
КОМПАНИИТЕ СО 
НОВИТЕ КРЕДИТНИ 
ПРОДУКТИ НА 
УНИБАНКА

ТАТЈАНА 
ПЕТРЕСКА 
КОТЕСКА
Директор на Дирекција 
Корпоративно банкарство 
на УНИБанка АД Скопје

INTERVIEW

КАПИТАЛ

Бизнис кредит со ризико 
осигурување – нов концепт  
на финансиска сигурност
	XКапитал: Што претставуваат 
кредитите со ризико осигурување 
за правни лица?

Татјана Петреска Котеска: Станува 
збор за нов финансиски продукт на 
нашиот пазар, кој на компаниите 
им овозможува двоен бенефит – 
пристап до финансиски средства без 
сложени процедури, но истовремено 
и дополнителна сигурност преку 
осигурување од една страна и 
пониска каматна стапка од друга 
страна. Главната цел на овој кредит 
е да понуди финансиска стабилност 
и сигурност за компанијата и 
нејзиниот основач.
Добро познатиот „Супер брз кредит 
за правни лица“, е збогатен со 
животното осигурување и има 
за цел да обезбеди заштита на 
сопственикот и неговото семејство 
од непредвидени околности, како 
што се болест или несреќа. Со 

оваа дополнителна сигурност, 
компанијата останува финансиски 
стабилна.

	XКапитал: По што се разликува  
овој кредит од другите  
финансиски продукти?

Татјана Петреска Котеска: Овој 
кредит е единствен на пазарот, 
бидејќи нуди брза финансиска 
поддршка до 100.000 евра, а 
истовремено и сигурност во 
непредвидени ситуации. Брз пристап 
до финансиски средства без 
сложени процедури. Едноставно 
аплицирање со минимални 
документи и можност за онлајн 
и електронско потпишување на 
целокупната документација и тоа без 
трошок за одобрување. Компаниите 
имаат лесен пристап до средства, 
а во исто време сопствениците 
добиваат животно осигурување, што 
значи сигурност и за компанијата и 
за сопственикот.

	XКапитал: Кои компании  
можат да аплицираат?

Татјана Петреска Котеска: 
Дизајниран е за микро, мали 

и средни претпријатија кои 
имаат потреба од дополнителни 
средства за раст, тековни обврски 
или инвестиции. Овој продукт 
овозможува купување или изградба 
на објект, дополнителни инвестиции 
во бизнисот, рефинансирање од 
други банки, обртни средства, 
нови машини или опрема. Посебен 
фокус ставаме на бизнисите кои се 
носители на локалната економија 
и имаат потреба од финансиска 
поддршка со минимална 
административна процедура.

	XКапитал: Во пошироката 
јавност, а посебно во деловната 
заедница и кај банките, главната 
тема последниве месеци е 
таканаречената „Унгарска 
кредитна линија„. Имаше дебати и 
расправи и на крај се договоривте 
банките и државата. Објаснете 
за каква кредитна линија станува 
збор и како УНИБанка ја пласира 
линијата на нејзините сегашни и 
можни идни клиенти?  

Татјана Петреска Котеска: Да 
секако. УНИБанка АД Скопје и 
Развојната банка на Р. С Македонија 

потпишаа Рамковен договор за 
учество во кредитната линија 
за финансирање на инвестиции 
и развој на приватни трговски 
друштва, таканаречената „Унгарска 
кредитна линија„. Кредитната линија 
има силна развојна и инвестициска 
компонента. Таа ќе придонесе за 
поттикнување на нови инвестиции 
во основни средства и поддршка 
на економскиот развој, иновации 
и инвестиции. Истите позитивно ќе 
влијаат врз економијата и ќе донесат 
нови вработувања, раст на БДП и 
сеопфатен економски раст и развој 
во државата.
Кредитната линија е со намена 
за нови инвестиции во основни 
средства, со фиксна каматна стапка 
од 1.95%. Максималниот износ 
на кредит изнесува 615.000.000 
МКД. Кредитот е со максимален 
рок до 15 години, со вклучен грејс 
период до 3 години, без надомест 
за одобрување, управување и 
предвремена отплата. 
Треба да се потенцира дека нашата 
соработка со сите институции е 
секогаш во насока на зајакнување 

на македонската економија. Со 
кредитната поддршка на нови 
инвестиции во основни средства 
преку оваа линија придонесуваме 
кон јакнење на капацитетот 
на домашните субјекти, кон 
зголемување на позитивните 
ефекти од нивното работење, 
создавајќи долгорочен придонес 
за економски развој на земјата, а 
со тоа и подобрување на вкупните 
перформанси, зголемена економска 
продуктивност и поголема 
конкурентност на претпријатијата. 
Веруваме дека во земјава има 
компании со голем економски 
потенцијал, со проекти кои можат 
да бидат конкурентни на светскиот 
пазар.

	XКапитал: Но, упатената деловна 
јавност е запознаена и со 
постоењето на таканаречената 
„Француска кредитна линија„! 
Какви детали можете да ни 
објасните поврзано со оваа 
кредитна линија?

Татјана Петреска Котеска: 
Француската кредитна линија е 

Развојот и 
диверзификацијата на 
банкарските продукти и 
услуги се клучни двигатели 
на економскиот раст. 
Банкарскиот сектор е еден 
од главните фактори што 
влијаат врз динамиката на 
пазарот, при што банките, 
преку своите кредитни 
и депозитни продукти, 
директно го поддржуваат 
развојот на деловниот 
сектор.
Во време кога 
финансиската стабилност 
и сигурноста се поважни 
од кога било, УНИБанка 
АД Скопје продолжува да 
ги нуди најсовремените 
финансиски решенија 
за компаниите. Банката 
воведе нов кредитен 
продукт – супер брз 
бизнис кредит со ризико 
осигурување, кој 
претставува новитет на 
македонскиот пазар. 
За оваа иновативна 
понуда, но и за 
поддршката што банката 
ја дава на корпоративниот 
сектор, разговараме со 
Татјана Петреска Котеска, 
Директор на Дирекција 
Корпоративно банкарство 
на УНИБанка АД Скопје.

поврзана со поволни кредити за жени 
претприемачи, потоа дигитализација, 
како и зелени проекти што е многу 
важно за развојот на едно општество. 
УНИБанка преку Развојната банка 
на Р. С Македонија да овозможува 
поволни кредити за фирми кои 
се минимум 51% во сопственост 
на жени или се раководени од 
жени, дигитализација, како и во 
стимулирање на иновативниот и 
инклузивниот раст во приватниот 
сектор и зелени проекти кои 
придонесуваат кон подобрување на 
климатските услови. Овие средства се 
обезбедени од Француската Агенција 
за Развој (АФД). Кредитите се со 
отплатен рок до 15 години, со вклучен 
грејс период до 3 години и се со 
поволна фиксна каматна стапка, што 
ги прави интересни и прифатливи.
На овој начин придонесуваме кон 
порамноправна и просперитетна 
иднина. Има многу жени кои се 
вистински лидери. Со своите бизнис 
идеи можат да придонесат кон развој 
на економијата. Жените раководат 
со интегритет, непристрасност и 
принципиелност, но не секогаш 
им се даваат еднакви можности. 
Додека пак зелените проекти се 
поврзани со нашиот одржлив раст 
и развој, со здравата животна 
средина, и токму затоа е важно да 
ги поддржиме. Токму во таа насока, 
банката е пример за општествено 
одговорна компанија која се грижи за 
заедницата.

	XКапитал: Еден од новитетите што 
го воведовте од неодамна е Екстра 
платежна сметка на УНИБанка. 
Кои се нејзините предности? 

Татјана Петреска Котеска: Ова е 
иновативен продукт кој овозможува 
компаниите да ги искористат своите 
слободни парични средства на 
најдобар можен начин, без да 
ги ограничуваат финансиските 
текови на компанијата. Оваа 
функционалност овозможува брзо и 
сигурно активирање на дополнителна 
вредност за паричните средства 
на компанијата, без потреба од 
орочување, додека во исто време се 
добива растечка скалеста камата по 
видување. Со активирање на Екстра 
платежна сметка, без отварање на 
дополнителни сметки, каматата по 
видување се пресметува врз основа 
на салдото на основна платежна 
сметка. Штом салдото расте, каматата 
автоматски се зголемува. Колку 
повеќе средства имате на вашата 
сметка, толку поголема камата 
заработувате – автоматски! Понатаму, 
без ограничувања на максималното 
салдо. Нема ограничувања за 
пресметка на камата, што значи дека 
сите ваши средства работат за вас. 
За идниот развој, Татјана Петреска 
Котеска објаснува дека банката 
ќе продолжи со воведување на 
иновативни продукти, дигитализација 
и реализација на бројни проекти, 
со цел на клиентите да им обезбеди 
дополнителни придобивки и позитивно 
корисничко искуство. nnn

ПОТВРДА ЗА НАШАТА 
РАБОТА Е РАСТОТ 
НА СЛУШАТЕЛИТЕ, 
А НОМИНАЦИЈАТА Е 
ЗНАК НА УСПЕХ

ДАРКО БУКОВИЌ 
PoslovniFM 

Дарко Буковиќ, основач и главен уредник на првото деловно интернет и подкаст 
радио PoslovniFM, во интервју за Вечерњи лист, во пресрет на наградата за 
„Роза Вечерњак“, откри некои детали за деловното новинарство, но и идејата 
за започнување на подкаст радио, кое беше номинирано за категоријата 
„Вечерњак роза“ на Дигитал. Интервјуираше Тамара Јанушиќ.



ЖИВОТ ПОКРАЈ РЕКА

СКЕНИРАЈ
ЗА ПОВЕЌЕ

ГРАНД ИНФО!

КАПИТАЛ
	XВие сте номинирани за 
Вечерњаковата роза во 
категоријата Дигитална роза на 
годината. Како се чувствувате?

Буковиќ: Неописливо. Како што 
вели една од најубавите навивачки 
песни. Едноставно - неописливо. 
Беше големо изненадување за сите 
нас вклучени во реализацијата на 
проектот ПословниФМ, бидејќи никој 
немаше поим дека сме номинирани. 
А камоли дека жирито не препозна, 
и не смести меѓу петте номинирани 
во категоријата Дигитална роза на 
годината. Бевме особено задоволни 
што бевме единствениот медиумски 
систем меѓу номинираните, што е 
огромно признание. Дали знаеме 
дека „Вечерњаковската ружа„ 
е награда која стана симбол на 
успех и медиумска извонредност, 
како и посветеност на големите 
креативци и икони на нашата сцена. 
ПословниФМ веќе е победник со 
самата номинација.

	XКаква беше вашата визија кога ја 
започнавте и дали сте задоволни 
од насоката во која се развива?

Буковиќ: Решивме да ги споиме 
традиционалното и дигиталното: 
од една страна го имаме радиото 
како традиционален, историски прв 
медиум. Од друга страна дигитална 
платформа, достапна на Интернет. 
Така се роди ПословниФМ. 
Место каде што ќе создаваме, а 
другите ќе го слушаат звукот на 
добрата работа, каде што добрите 
претприемачки приказни и бизнис 
заедницата ќе имаат примат. Се 
обидовме да бидеме и се докажавме 
како про-претприемачки медиум, 
создавајќи содржини кои од една 
страна можат да бидат баланс 
на бројните човечки деловни 
активности или индивидуалните 
деловни приказни, а од друга 
страна инспирација за другите кои 
размислуваат дали вреди да се 
работи во Хрватска. 
Во хрватските медиуми има 
премалку простор каде што може да 
се разговара за претприемништвото 
и бизнисот. Не избегнуваме да го 

отвориме проблемот, да зборуваме 
за него, туку од позиција да бараме 
одговори и да се обидуваме да 
го разгледаме проблемот или 
предизвикот од повеќе страни. Ова е 
клучот и причината зошто деловната 
сцена позитивно реагираше на 
појавата на системот PoslovniFM.
Започнавме како прво работно 
радио не само во оваа област, туку 
и многу пошироко, кое емитува 24/7, 
со својата варијанта на целосно 
работна содржина во подкаст, 
стриминг подкаст, што значи дека 
секој од каде било, од која било 
канцеларија, во секое време може 
да слуша што сака од широк 
спектар на разговори во подкаст.
А што се однесува до потврдата 
на насоката, за тоа говорат 
бројните награди што ги добивме, 
ја издвојувам Наградата за 
најиновативен медиумски проект 
во регионот (Белград 2019), до 
тоа што сме први на Глобалната 
бизнис шема на Mixcloud, една 
од најголемите светски подкаст 
платформи. Но, најголемата потврда 
е постојаниот раст на следбеници, 
слушатели, интерактивноста и 
фактот дека едноставно нема гостин 
кој нас не одбил да учествуваме - 
ова е огромна потврда за нашата 
работа. И да не заборавиме, досега 
имаме емитувано 720 подкаст 
епизоди со вкупно 816 соговорници!

	XКои се најголемите предизвици 
со кои се соочивте при 
започнувањето и управувањето со 
Business FM?

Буковиќ: Барајќи нова ниша 
и комбинирајќи работи за кои 
мислев дека не се доволно ценети 
во главните медиуми на почетокот, 
имено економијата и деловните 
содржини, дојдов до идеја да 
создадам такво место - центар 
или пазарна ниша - каде што 
ќе разговараме. Значи клучот е 
разговорот. Место каде што ќе 
зборуваме за бизнис експертски, 
но не елитистички, туку така што 
секој ќе може да се препознае и да 
слушне нешто што можеби до вчера 
не го знаел. 
Во 2018 година малку се знаеше 

Решивме да ги споиме 
традиционалното и 
дигиталното: од една 
страна го имаме радиото 
како традиционален, 
историски прв медиум. Од 
друга страна дигитална 
платформа, достапна на 
Интернет. Така се роди 
ПословниФМ. 
Место каде што ќе 
создаваме, а другите 
ќе го слушаат звукот 
на добрата работа, 
каде што добрите 
претприемачки приказни 
и бизнис заедницата 
ќе имаат примат. Се 
обидовме да бидеме и 
се докажавме како про-
претприемачки медиум, 
создавајќи содржини 
кои од една страна 
можат да бидат баланс 
на бројните човечки 
деловни активности или 
индивидуалните деловни 
приказни, а од друга 
страна инспирација за 
другите кои размислуваат 
дали вреди да се работи 
во Хрватска.



Репрезентативен пример – 5,85% СВТ за износ на кредит од 600.000 МКД, каматна стапка 
5,7%*, рок на отплата 84 месеци, без трошок за одобрување, без трошок за апликација, 
месечен ануитет 8.677 МКД, вкупен износ за враќање 728.898 МКД .

*Промотивна каматна стапка до 30.04.2025. Каматната стапка е фиксна за целиот период на отплата на кредитот.

КРЕДИТ ПРЕКУ 
МОБИЛЕН ТЕЛЕФОН 
ДО 1.500.000 МКД

за подкастите, неопходно беше да 
се носи приказната за подкастите 
како основа на радио содржината - 
всушност разговори кои не се кратки 
изјави, туку полнокрвни, подолги, 
целосни и сеопфатни разговори. 
И затоа треба да имате експерти 
кои можат да им парираат на 
вашите соговорници. Затоа посебна 
благодарност до уредниците на 
подкастот, од кои вкупно 17, кои 
ја разбраа и поддржаа идејата и 
насоката.

Колку е развиена културата 
на деловно информирање во 
Хрватска и каква улога играат 
специјализираните медиуми во 
неа?

Буковиќ: ПословниФМ е медиум 
за комуникација на деловната 
заедница, деловната страна на 
животот и сцената на настани, која 
носи добри приказни, како и успеси 
на претприемачите кои сакаат да 
се претстават пред широк круг луѓе, 
особено затоа што во денешните 
мејнстрим медиуми, економијата и 

претприемништвото не го добиваат 
просторот што би бил во склад со 
нивната сила и значење.
Многумина очекуваа дека 
дигитализацијата ќе донесе повеќе 
- се. Да повториме, токму деловната 
комуникација е моќна алатка, и 
начин на размислување во секоја 
наша средина, ваша, моја и ваша, 
горе-долу, лево и десно. 
Организациска култура, работна 
култура, корпоративна култура... 
сето тоа е дел од културата на 
успехот. И хронично ни недостига. 
И уште повеќе ни недостасува 
културата на неуспех! Затоа улогата 
на специјализираните медиуми е 
исклучително важна за општеството.
Ја цениме претприемничката 
упорност, одрекувањето, идејата, 
страста, посветеноста, отвореноста, 
искреноста, вербата во она што го 
прават. Да ги очекуваме нивните 
успеси како наши. Ова е стандардот 
кон кој се стремиме. Сакаме да 
бидеме сведоци на успешна 
Хрватска. Разговори со име и 
презиме. 

ПословниФМ е медиум 
за комуникација на 
деловната заедница, 
деловната страна на 
животот и сцената на 
настани, која носи добри 
приказни, како и успеси 
на претприемачите кои 
сакаат да се претстават 
пред широк круг луѓе, 
особено затоа што во 
денешните мејнстрим 
медиуми, економијата и 
претприемништвото не 
го добиваат просторот 
што би бил во склад со 
нивната сила и значење. 

КАКВА Е ИДНИНАТА НА РАБОТНИТЕ МЕСТА

АВТОМАТИЗАЦИЈАТА И 
ЕКОНОМСКАТА КРИЗА  
ДВОЈНА ГЛАВОБОЛКА 
ЗА РАБОТНИЦИТЕ 

Податоците од 
најновиот извештај на 
Светскиот Економски 
Форум – The future of 
jobs report најавуваат 
дека работните места ќе 
бидат многу различни 
во наредните 10 до 15 
години. Се смета дека 
дури 50% од работните 
места ќе бидат заменети 
со автоматизација на 
истите. Овој податок 
не мора да значи дека 
работните позиции 
ќе бидат заменети со 
компјутери, туку дека 
вработените ќе работат 
заедно со напредни 
машини што се 
развиваат многу брзо. 

КАПИТАЛ

Настаните од 
изминатата година 
драматично го 
забрзаа темпото 
на дигиталната 
трансформација 

на општествата во целина. 
Автоматизацијата во време на 
глобална пандемија се чини 
како нужен и неопходен чекор, 
а завршувањето на работата 
побезбедно и поефикасно се само 
дел од предностите на истата.  Во 
Европа, индустрии со најголем ризик 
за губење на работни места како 
последица од КОВИД-19 вирусот, 
кризите потоа во годините до денес 
2025, како што беа енергетската 
криза и сите економски кризи 
и инфлацијата поради руската 

агресија врз Украина, потоа 
агресивниот раст на вешташката 
интелегенција и автоматизацијата се:
трговија на големо и мало, 
производство, хотелиерство и 
угостителство и градежништво, 
според анализата на МекКинси 
(McKinsey).  
Се смета дека дури 50% од 
работните места ќе бидат заменети 
со автоматизација на истите. 
Овој податок не мора да значи 
дека работните позиции ќе бидат 
заменети со компјутери, туку дека 
вработените ќе работат заедно со 
напредни машини што се развиваат 
многу брзо,  велат од Бреинстер, 
платформата што помага во 
кариерно усовршување . 
„Токму затоа преквалификација 
на работникот ќе биде клучна во 
наредниот период бидејќи, за 10 
години од сега, се проектира дека 

90% од работните места ќе бараат 
поседување на дигитални вештини. 
Младите, ниско квалификуваните 
и ранливите категории на граѓани 
се оние кои ќе имаат најголема 
потреба за да ги доразвијат или 
научат потребните вештини кои ќе ги 
наметнува пазарот на трудот.“, велат 
експертите за дигитализација. 
Автоматизацијата, во тандем со 
економската криза предизвикана 
од Ковид – 19 пандемијата, како 
и воено безбедносните кризи и 
еконхомската криза поттикната од 
растот на цените и инфлацијата, 
предизвикуваат „голема 
главоболка“ за работниците ширум 
светот. Како што предупредува 
Светскиот Економски Форум, 
како дополнение на актуелните 
проблеми што за работната сила 
ги прават кризите на голем број 
светски економии, прифаќањето 

на нови технолошки решенија во 
компаниите ќе ги трансформира во 
голема мера задачите, работните 
места и вештините веќе годинава. 
Според извештаите во време на 
короната до 2025 година, времето 
поминато на тековни задачи во 
работните процеси ќе биде еднакво 
помеѓу луѓето и машините, додека 
43% од анкетираните бизниси 
планираат да го намалат бројот на 
вработени поради технолошките 
промени. Тоа веќе се случува.
Значителен дел од компаниите, исто 
така, очекуваат да ги променат 
своите локации, вредносните 
синџири, како и бројот на вработени 
поради фактори коишто немаат 
врска со технологијата, во следните 
пет години.
За утеха можеби ќе служи фактот 
што бројот на загубени работни 
места ќе биде надминат од бројот на 
“работните места на иднината“ што 
ќе се креира допрва. 
Но, лошиот момент во сето ова е што 
креирањето на нови работни места 
успорува, додека губењето на веќе 
посточеки работни места забрзува.  
Во отсуство на проактивни напори, 
нееднаквоста само може да 
расте поради двојниот ефект од 
технологијата  и пандемиската 
рецесија. Работните места во делот 
на ниско – квалификуваните позиции 
коишто се и најслабо платени, потоа 
жените  и помладата работна сила 
се најсилно погодените категории 
во досегашната фаза на економска 
рецесија. 
Како најзагрозени работни места 
во следниот период консултантската 
куќа МекКинси (McKinsey) ги 
идентификува продажбата и 
трговијата, каде што само во 
Европа се очекува да бидат 
загубени повеќе од пет милиони 
работни места. Следи секторот 
индустриско производство, 
со проценка на загубени 4,26 
милиони работни места, а на 
трето место е администрацијата и 
услугите со 3,25 милиони работни 
места. „Најбезбедни“ ќе бидат 
вработените во секторот финансии 
и осигурување, каде што се очекува 
да бидат укинати „само“ 600 илјади 
работни места на европскиот 
континент. 

Форум на добри компании: како 
до инклузивен пазар на труд
Сите овие наоди кажани досега 

упатуваат на заклучок дека без 
заеднички ангажман на повеќе 
засегнати страни – државите, 
компаниите и граѓанскиот сектор 
– иднината на милиони работници 
ширум планетава станува 
позагрозена одошто можеме да си 
претставиме во моментов. 
Одговорите на прашањата 
како да се справиме со овие 
предизвици, односно како да се 
заштитат најранливите категории 
на работници загрозени од 
технолошкиот напредок се бараат 
насекаде. 
Поголем фокус кон социјалното 
претприемништво е еден од 
начините за надминување на овие 
проблеми, сметаат експерти. 
„Верувам дека светската економија 
ќе има сериозно поместување 
кон социјалната економија, каде 
што центарот на вниманието 
ќе им припаѓа на општествено 
одговорните компании, оние кои 
работат за добро на општеството, 
а кои преку генерирање профит 
создаваат можности од голема 
важност за ранливите групи.“, велат 
експертите за трансформација на 
бизнисите. 
Владите преку Националните совети 
за одржлив развој, ја потврдуваат 
заложбата за спроведување на 
Агендата 2030 на Обединетите 
нации и ја истакнуваат важноста за 
стабилна интеграција на Целите за 
одржлив развој во националните 
стратешки документи и локалните 
планови.
„Го препознаваме големиот 
потенцијал на социјалното 
претприемништво и сме подготвени 
да го прилагодиме нашиот систем 
за нови идеи и нови начини на 
создавање бизнис со цел да 
изградиме инклузивно општество“, 
велат во македонската Влада. 
Денеска се смета дека „на периодите 
од пандемијата и сите кризи до 
денес  може да се гледа и како на 
значителен глобален настан во 
историјата на неколку генерации, по 
кој светот има шанса да ја насочи 
глобалната економија кон сосема 
нов правец. Правец што ќе ја 
прекине практиката што доведе до 
огромни последици за планетата и 
за човештвото. 
„Во посакуваните општествени 
системи инклузивните работни 
места, инклузивните бизниси 
и инклузивниот раст се високи 

приоритети. Во нив растот нема да 
се следи само преку БДП, туку преку 
сет индикатори кои истовремено ќе 
носат информација - кој има бенефит 
од економскиот раст, дали растот 
е одржлив во однос на ефектите 
врз животната средина и  како тој 
влијание врз благосостојбата на 
луѓето“, сметаат експертите. 

Како технологијата може 
да помогне во воведување 
на ранливите категории на 
пазарот на труд
Интересно е што во зголемувањето 
на инклузивноста во општеството, 
конкретно на пазарот за труд, може 
да помогне токму технологијата, која 
што, патем, е еден од „виновниците“ 
за загрозеноста на работните места. 
Израелскиот претприемач Елиа 
Родман, основач на стартапот 
My Interview објаснува дека тоа е 
платформа којашто со помош на 
вештачката интелигенција помага 
во процесот на одбирање идеални 
кандидати за некое работно место, 
фокусирајќи се на личноста на 
кандидатот, а не на неговото CV. 
„Ако на некоја компанија ѝ стигнат 
100 апликации за едно работно 
место, со традиционалниот метод на 
интервјуирање оној кој аплицирал 
99-ти има многу мали шанси да ја 
добие работата, иако е можеби 
еден од најквалитетните. Преку 
нашата платформа алгоритмите 
овозможуваат никој да не биде 
пропуштен и сите да добијат 
еднаква шанса. Ни помагаат да не 
пропуштиме добар кандидат“, ја 
објасни  Родман улогата на неговата 
платформа.
Токму My Interview е пример како 
технологијата, односно вештачката 
интелигенција може да помогне 
во воведувањето на ранливите 
категории на пазарот за труд. 
Токму со ваква алатка меѓу другото, 
ќе се надмине и тој проблем, на 
пристрасноста и субјективноста 
во процесот на вработување 
базирана само врз основа на 
читање на работните биографии на 
кандидатите. 
„Да ја вратиме личноста на 
луѓето повторно во процесот, 
субјективноста нема место во  
иднината на работните места.  
Ако некој има лоша географска 
позиционираност, или не завршил 
престижно училиште, регрутерот ќе 
има предрасуди кон тоа, а клучот за 

да ги надминеме овие работи е да 
ја вратиме персоналноста, во што 
вакви алатки може да ни помогнат“, 
истакна Родман. 
Во Меѓународната организација на 
трудот (ILO) велат: ако сакаме да ја 
подобриме иднината на работните 
места, мора да се инвестира во 
луѓето и нивните вештини, да се 
ремоделираат институциите, но и 
да се подобрува дијалогот меѓу сите 
страни – бизнисите, институциите, 
граѓанскиот сектор и самите 
работници. 
„Во минатото, лидерските капацитети 
беа главно поврзани со машки 
квалитети, а денес работите многу 
се променија, иако не со брзината 
која што требаше. Сега се бараат 
лидерски квалитети поврзани со 
емоционалната интелигенција и 
умеења, кои се генерално женски 
или феминистички особини, кои ќе ни 
помогнат подобро да се справиме 
со големи предизвици како што е 
пандемијата“, велат таму. 

Поголема поддршка од 
јавниот сектор во процесите 
на преквалификација и 
доквалификација 
А, кога сме на темата инвестирање 

во луѓето и во нивните вештини, 
Светскиот економски форум 
истакнува една загрижувачка 
тенденција, а тоа е дека 
просторот за преквалификација и 
доквалификација на работниците 
се стеснува во новите околности на 
пазарот на труд предизвикани од 
сите кризи од 2020 до денес. 
Ова се однесува и на работниците 
што е поверојатно да останат во 
своите работни позиции, како и на 
оние што имаат ризик од губење 
на работата поради растот на 
невработеноста предизвикан од 
рецесијата и не можат да очекуваат 
допрва обуки и тренинзи на работа. 
За оние работници што е веројатно 
да останат на своите позиции, 
процентот на основни вештини 
што ќе се променат во следните пет 
години е 40%, додека 50% од сите 
вработени ќе имаат потреба од 
преквалификација. 
Она што дава надеж е дека и 
покрај тековната економска 
криза, голем дел од работодавците 
ја препознаваат вредноста на 
инвестирањето во човечкиот 
капитал. Анкетираните 
компании во извештајот на 

СЕФ во просек очекуваат да 
овозможат преквалификација и 
доквалификација на 70% од своите 
вработени до 2027 година. Меѓутоа, 
ангажманот на вработените 
во овие обуки оди со побавна 
стапка, односно, само 42% од 
нив ги прифаќаат овие можности 
за надградба овозможени од 
работодавците. 
Светскиот економски форум 
препорачува јавниот сектор 
да даде посилна поддршка во 
процесите на преквалификација и 
доквалификација за оние работници 
што ги загубиле работните места 
или се во ризик од тоа. Во моментов, 
само 21% од анкетираните бизниси 
се изјасниле дека имаат пристап до 
јавни фондови со цел поддршка на 
своите вработени во надградбата. 
Јавниот сектор ќе треба да создаде 
стимулации за инвестирање во 
работните места на иднината; да 
обезбеди подобра заштита за 
луѓето што загубиле работа или 
се во процес на барање работа; 
и одлучно да се зафати со долго 
одложуваните подобрувања 
во образовните системи ширум 
планетава. 

МЕКИТЕ ВЕШТИНИ 
СТАНУВААТ СÈ ПОБИТНИ 
Меките вештини (soft skills) коишто се сè повеќе актуелни 
како неминовност во контекстот на работните места на 
иднината значат всушност способност за управување 
со самиот себе (self – management), активно учење, 
флексибилност и толеранција на стрес или издржливост 
на работникот, велат анализите на Светскиот економски 
форум. Овие трендови исто така ќе бидат предизвик и 
за самите компании, што значи дека покрај процесот 
на автоматизација на работата, паралелно ќе постои 
и предизвикот за активно учество и следење на 
трансформациите на работните места, создавање на услови 
за преквалификација, оспособување на работникот и сл. 
Следи список на меки вештини за коишто според СЕФ ќе 
расте потребата во блиска иднина. 
 Аналитичко размислување и иновативност;
 Активно учење и стратегија на учење;
 Решавање на комплексни проблеми;
 Критичко размислување и аналитичност;
 Креативност и оригиналност;
 Лидерство и влијателност;
 Употреба на технологија;
 Дизајн на технологија;
 Флексибилност и отпорност на стрес;
 Структурирање на идеи;
 Емоционална интелигенција;
 Лоцирање проблеми;
 Убедување и преговарање.

Исто така, СЕФ им препорачува 
на владите во светот да размислат 
сериозно за подолгорочните 
последици по пазарот на труд 
доколку ја одржат, повлечат или 
делумно повлечат силната поддршка 
што ја даваат во текот на кризните 
периоди за да се одржат платите и 
работните места во повеќето светски 
економии. 

Важноста на стручните 
компетенции нема 
да се промени
Гледањето во минатото помага, 
но за квалитетна одлука секогаш 
треба да ѕирнете и во иднината. 
Сега се наметнува прашањето кои 
компетенции после стивнувањето на 
епидемијата најмногу ќе се бараат. 
Harvard Business Review истакнува 
на пример, дека во новите услови 
нема да се промени важноста 
на стручните компетенции затоа 
што квалитетот и ефективноста на 
работата ќе бидат поважни од било 
кога. 
Притоа, ќе биде нужно да се 
поработи на дигитални знаења, 
коишто станаа основен предуслов 
за работа, со цел да се искористат 

предностите на интернетот и 
работата во поврзани мрежи. 
Исклучително важни се и soft 
skills вештините, од управување 
со луѓе и стратешко планирање, 
до сопственото управување со 
времето, стресот и поставување 
на приоритети. Со оглед дека нè 
чекаат и други кризи во блиската 
иднина, повторно станува важно 
управувањето со ликвидноста и 
ризиците. 
Продажните вештини исто така ќе 
бидат клучни, затоа што продажбата 
многу потешко ќе оди одошто 
пред кризата и само најдобрите 
продавачи ќе успеат да ги исполнат 
своите планови. Дигиталните 
продажби се клучот.
Ако сакате да читате – има 
многу книги што може да ги 
прочитате за разни компетенции 
и вештини. Ако сте повеќе тип за 
гледање – има изобилство видео 
материјали, туторијали, што може 
да ги погледате. Ако пак сакате 
интеракција и ви треба мотивација 
преку надворешни стимулации – 
постојат многу онлајн курсеви што 
може да ги почнете. Не е важно за 
која метода ќе се одлучите, сè додека 

се држите до овие три правила: 
вложувате труд; се преиспитувате 
самите себе и искрени сте кон себе. 
Работете на комуникацијата! Колку 
и да ви звучи оваа реченица како 
некакво клише, денес е поважна 
од било кога. Комуникацијата 
отсекогаш била важна и за нејзиниот 
развој многу се зборувало, но денес 
кога голем дел од нас работат од 
дома, нејзината важност е уште 
поголема. 
Три совети што HBR ги дава за тоа 
како да се работи на комуникацијата 
се следниве:
1. Разбирање на туѓите и 

сопствените емоции и 
управување со нив (емпатија, 
емоционална интелигенција)

2. Поставување на прашања со 
цел подобро разбирање во 
рамки на тимот, организацијата, 
семејството, заедницата

3. Одговорност за себе и своето 
однесување кон себе и другите

Ова се можеби најважните 
компетенции што ни се потребни 
во моментов за да бидеме успешен 
и продуктивен член на тимот, 
семејството и заедницата. 

10 МИЛИЈАРДИ ЕВРА ПАРИ НА 
ГРАЃАНИТЕ И КОМПАНИИТЕ СЕ 
ВРТАТ КАКО ДЕПОЗИТИ НИЗ 
МАКЕДОНСКИТЕ БАНКИ! 
ОВА УКАЖУВА НА 
ОТСУСТВО НА ВИЗИЈА! 

П
ет од нив се 
рангирани во 
големи банки со 
актива повисока 
од 903,3 милиони 
евра,,3 се средни 
кои имаат актива 

која се движи од  224,4 милиони 
евра до 903,3 милиони евра, 5 се 
мали банки со актива пониска од 
224,4 милиони евра.
Речиси 11 милијарди  евра изнесува 
вкупниот капитал петте најголеми 
банки.
На врвот на листата е Комерцијална 

банка која 2024 година ја заврши со 
вкупна актива од 2,905 милијарди 
евра што е за 157 милиони евра 
повеќе од претходната година.
Втора на листата е Стопанска банка 
Скопје која ја зголеми активата за 
125 милиони евраа во однос на 2023 
година и сега таа и изнесува 2,34 
милијарди евра.
Трета е НЛБ Банка со актива од 
2,12 милијарди евра. Оваа банка го 
зголеми капиталот за 183 милиони 
евра.
Халк банка е четврта со капитал 
од 1,855 милијарди евра, што е 

зголемување за 183 милиони евра.
Петта на листата е Шпаркасе банка, 
со актива од 1,749 милиони евра, 
што е раст за 170 милиони евра.
Трите средни банки располагаат со 
вкупен капитал од 1,605 милијарди 
евра.
Прокредит банка има актива од 846 
милиони евра, што е раст од околу 
46 милиони евра во однос на 2023 
година.
УНИ Банка тежи 456 милиони евра, 
со што доживеала големување 
за 26 милиони евра во однос на 
претходниот квартал.

ЗАШТЕДИ на СМЕТКИте

ЗА ЕЛЕКТРИЧНА ЕНЕРГИЈА ЗА ОКОЛУ

ОДЛИЧНИ МОЖНОСТИ ЗА МИКРО, МАЛИТЕ И СРЕДНИ ФИРМИ

ПОБАРАЈТЕ ПОНУДА ЗА СНАБДУВАЊЕ

ponuda@res.mk

www.res.mk

02 512 28 60

Macan Turbo: Комбинирана потрошувачка на електрична енергија во kWh/100 km (WLTP): 20.7–18.9; Комбинирани емисии на CO₂ во g/km (WLTP): 0; 
електричен опсег во km (WLTP): 518 – 590 (EAER) · 670 – 762 (EAER City); Статус на 01/2025.

ПРОМЕНИ ГИ ПРАВИЛАТА
НАМЕСТО ИГРАТА.

Без разлика од околината, целосно електричниот 
Macan е во својот елемент. Каде што е важна 
индивидуалноста и секаде каде што луѓето имаат 
шанса повторно да се пронаоѓаат себеси.

3 рати, 0% камата. Новиот Macan.

Државната Развојна банка стигнала 
со актива од 303 милиони евра, што 
во однос на крајот на септември 
лани е зголемување за 12 милиони 
евра.
Најмалите банки располагаат со 
капитал од 807,9милиони евра.
Петте мали банки ги предводи 
Централна кооперативна банка  со 
актива од 202 милиони евра, што 
е зголемување за над 10 милиони 
евра.
Неа ја следи  ТТК банка, со актива 
од над 179,2 милиони евра, со раст 
од повеќе од 12 милиони евра.
Стопанска банка Битола располага 
со актива од 178,8 милиони евра, и 
раст од 4 милиони евра.
Силк Роуд банка располата со 
капитал од 176,8 милиони евра, што 
е раст за близу 21 милиони евра.

Последна е Капитал банка која има 
капитал од 71,1 милион евра.
Податоците на Народна банка кои 
се однесуваат на ланската година 
покажуваат дека банките на крајот 
на декември лани чувале околу 10 
милијарди евра депозити коишто 
им припаѓаат на корпоративниот 
сектор, домаќинствата, останатите 
финансиски институции, 
непрофитните институции коишто 
им служат на домаќинствата и 
локалната самоуправа.
Од нив 9,76 милијарди евра се 
депозити на граѓаните и компаниите. 
Во декември вкупниот износ на 
депозитите на граѓаните изнесувал 
6,45 милијарди евра.
Во истиот период граѓаните и 
компаниите  должеле 8,03 милијарди 
евра во вид на кредити. nnn

Тотално некорисни се околу 
10 милијарди евра кои се 
депозити на граѓаните и на 
компаниите!? Од нив 9,76 
милијарди евра се депозити 
на граѓаните и компаниите. 
Во декември вкупниот износ 
на депозитите на граѓаните 
изнесувал 6,45 милијарди 
евра. Македонските граѓани 
немаат идеја што со своите 
пари! Освен за мала камата 
недостасува визија каде да 
се вложат парите. Банките 
остануваат единственото 
решение. Оттука, речиси 11 
милијарди  евра изнесува 
вкупниот капитал на петте 
најголеми банки. Вкупно 
13,381 милијрди евра бил 
капиталот на крајот на 
2024 година 13-те банки 
кои работат во земјава, 
покажуваат податоците на 
Народна банка.








